
Кіріспе

       Дипломдық жұмыстың көкейкестілігі. Қазақстан Республикасының Білім туралы заңының 14-бабы «Оқу тәрбие процесін ұйымдастыру» бөлімінің 7-тармағында «Білім беру ұйымдарындағы тәрбие беру бағдарламалары білім беру бағдарламаларының құрамдас бөлігі болып табылады және білім алушылардың, тәрбиеленушілердің елжандылық азаматтық, интернационал-дық, жоғары моралдық және адамгершілік сезімін қалыптастыруға, сондай-ақ жан-жақты ынта-ықыласы мен қабілеттерін дамытуға бағытталуға тиіс» деп, ал «Қазақстан Республикасының 2015 жылға дейінгі білім беруді дамыту тұжырымдамасындағы» Орта білім берудің алғашқы міндеттерінің бірінде: «азаматтыққа, адамның құқықтары мен бостандықтарына құрметпен қарауға, елжандылыққа, өз Отанын сүюге тәрбиелеу» делінген. Осы мақсаттарды іске асыруда жаңа қоғам мүддесіне лайықты жан жақты жетілген, бойында ұлттық санасы мен ұлттық психологиясы қалыптасқан ұрпақ тәрбиелеп өсіру – отбасының, балабақшаның, орта және жоғары білім беру ошақтарының, мемлекеттің, қала берді барша халықтың міндеті. Қытайларда мынадай бір сөз бар: «Әр адам бір мемлекет, ал мемлекетке немқұрайды қарау опасыздық.» Сондықтан да ұрпақ тәрбиесі қай кезде де, қай заманда да болмасын күрмеуінің шешілуі өте қиын өзекті мәселе.

Әйтсе де, қазіргі тәуелсіздік жағдайында кеңестік кезеңде жіберілген қателіктерімізді жойып, жас ұрпағымыздың бойында халқымыздың ғасырлар бойы жинаған салттары мен дәстүрлері арқасында ізгілікті – адамгершілік қасиеттерді қалыптастыру мемлекетіміздің өзекті мәселелерінің бірі болып отыр. Қазақ елінде қазірде болып жатқан әлеуметтік – экономикалық, саяси  өзгерістер, халық  ағарту, білім, тәрбие, ғылым  cалаларына  да ерекше әсерін жасауда. Бұл  жағдай  бұрынғы  рухани  құндылықтарымызды  тағы да  қайта қарауды тарихи жәдігерлерімізді әлі де ашылмай жатқан асылдарды  зерделеуді қажет етуде.

      Адамзат  тарихының  түрлі  кезеңдерінде  әр  өлкеде  өмір  сүрген  атақты  білімпаз, ақылгөй – даналар айтып, жазып  қалдырған, уақыт  елегінен  өтіп, ұрпақтар зердесіне  ұялаған  ұлағатты  педагогикалық  ойлар  ұшан – теңіз. Сондықтан тек сабақта ғана емес, сыныптан тыс тәрбие, үйірме  жұмыстарында  да  ұлтымыздың  асыл  мұраларын  дәріптейтіндей,  баланың  бойына  озық  әдет - ғұрып,  салт - дәстүрлерді  сіңіретіндей, имандылыққа,  адамгершілікке,  ізгілікке  тәрбиелейтіндей ұлттық поэтикалық шығармалар -  шешендік  сөздер,  жыраулардың  нақыл  сөздерін,  мақал - мәтелдерді кеңінен  қолдансақ: біріншіден  оқушылардың  тіл  орамдылығын  арттырып,  өмірге  қөзқарасын  қалыптастырса,  екіншіден  ой - өрісін  кеңейтіп, көркем сөйлеп, пікірін дәл айтып жеткізуге баулиды сөздік  қорын  байытады,  үшіншіден  балаларды  жақсыға  үйреніп,  жаманнан  жиренуге  тәрбиелейді. Біздің  жарқын  болашағымыз  -  өскелең  жас  ұрпақтың  біліктілігімен  байланысты. «Жас ұрпақ - өркениетті тәрбие шуағына шомылса ғана, білім нәріне сусындаса ғана,мемлекетіміз көгереді,егеменді ел іргесі берік болады» деп сенімді түрде нық айта аламыз.  

        Кезінде қаралғанымен, талданғанымен, әлде рухани  қазыналарымыздың қалтарыста қалған, байқалмай жүрген байлықтары жоқ емес. Оларды замана талабына сай білім беру тәрбие жұмыстарында лайықты қолдана алмай,  қазіргі жас өскіндерімізге, болашақ жеткіншектерімізге өз деңгейінде үлгі - өнеге етуде олқылықтар жіберіп жатқан жағдайларымыз бар екендігі де  жасырын емес. Сондықтанда тарихи тұлғаларымыздың тағылымдарын  мектеп шәкірттеріне әсіресе бастауыш сынып оқушыларына паш етуді, нақты іс–шаралар атап айтқанда мектептен тыс жүргізілетін үйірме  жұмыстарында,  тәрбие сағаттарында эстетикалық тәрбие құралы ретінде пайдалануды рухани  саладағы  негізгі  мәселелердің  бірі  деп  есептейміз. 

    Сондықтан халықтық педагогика жөнінде түсінік танымы терең, болашақ бастауыш мектеп мұғалімдерін даярлауды талап ету керек. Осы жағдай дипломдық жұмысымыздың тақырыбын «Ұлттық поэтикалық шығармашылығын бастауыш сынып оқушыларына эстетикалық тәрбие құралы ретінде пайдалану»  деп таңдауға себепші болды.

Дипломдық жұмыстың обьектісі: Бастауыш мектептің оқу тәрбие барысы.
Дипломдық жұмыстың пәні: Ана тілі пәнінде ұлттық поэтикалық шығармашыларды  тәрбие  құралы  ретінде  оқыту.
Дипломдық жұмыстың мақсаты: Ұлттық поэтикалық шығармаларды бастауыш сынып оқушыларына эстетикалық тәрбие құралы ретінде пайдалану  тиімділігін  негіздеу  және  жетілдіру.
Дипломдық жұмыстың міндеттері: 
1. Тақырыпқа байланысты этнопедагогиканың асыл мұралары, зерттеу проблемасы бойынша жазылған ғылыми, тарихи еңбектерге, монография, педагогикалық-психологиялық әдебиеттерге шолу жасау, оқып түсіну. 

2. Тақырыпқа байланысты педагогикалық озық тәжірибе жинақтау, озық тәжірибелермен танысу.

Дипломдық жұмыстың  құрылымы:
       Менің дипломдық жұмысым кіріспеден, 2 тараудан, 4 параграфтан, қорытынды және пайдаланылған әдебиеттер тізімінен барлығы 57 беттен тұрады.
І – тарау. Қазақ жыраулары, би-шешендердің педагогикалық көзқарастарындағы  эстетикалық тәрбие және олардың қазіргі мәні.
І.1.  Эстетикалық тәрбие мәні мен міндеттері және әдістері
         Адамдардың әсемдікке сезімдері олардың өмірінде зор рөл атқарады. Әсемдікті көре, түсіне, жасай білу адамның рухани өмірін байытады, оған ең жоғары рухани ләззаттануға мүмкіндік береді. Біз әр адамның қоғамдық мәнін жан-жақты дамытуға ұмтыламыз, сондықтан әр баланың сезім нәзіктігін, көркемдікті, әсем нәрсені сүйетіндей етіп дамытуымыз керек. Ұлттық поэтикалық шығармаларды қазіргі бастауыш мектептің оқушыларына эстетикалық тәрбие құралы ретінде пайдалану өзінің татымды жеміс беретіні сөзсіз. Өйткені дарқан даламызда жасап өткен небір ділмар шешендер, небір майталман аузымен құс тістеген аузы даулы даналар ұлттық поэтикалық шығармалардан нәрленіп сусынданып өскеніне тарих беттері куә. Зерттеуімізді әуелі эстетикалық тәрбиенің міндеттері, мазмұны және әдістеріне шолу жасап бстағанды жөн санап отырмыз.
Эстетикалық  тәрбиенің  міндеттері.
  Педагогика эстетикалық тәрбиені өмірдегі және өнердегі әсемдікті қабылдау, сезіну, түсіну қабілеттерін дамыту ретінде әсемдік заңы бойынша қоршаған дүниені жасауда өзі ұмтылуға тәрбиелеу, көркем іс-әрекетке араласу және шығармашылық қабілеттерді дамыту ретінде анықтап береді.

    Эстетикалық тәрбиеде өнерге ерекше роль беріледі. Ол толғанта, қуанта отырып, балалар алдында өмір құбылыстарының мәнін  оларды қоршаған дүниеге үңіле қарауға мәжбүр етеді, әсер ықпалын бастан  кешіруге, зұлымдықтан жиренуге итермелейді.
       Баланы адам қарым-қатынасындағы жақсылық пен зұлымдықты ажырата білуге, формалар, сызықтар, үндер, бояулар әдемілігін  қабылдауға  үйрету  дегеніміз  оның  жанын  жақсартып,  тазартып, мазмұндандыра түсу деген сөз. Психологтар мен педагогтардың бірлесіп атқарған зерттеулері соңғы жылдары балалардың ақыл-ой және эстетикалық іс-әрекеті адамгершілік қасиеттерінің деңгейі неғұрлым жоғарылағанын көрсетті.
  Қазіргі кездегі өмір тәртібі, адамдардың еңбектік, қоғамдық қарым-қатынастары, айнала қоршаған табиғат баланың эстетикалық дамуының алғы шартын жасайды. Ол әр түрлі халықтардың шығармашылығымен, сурет және мүсін өнерімен, музыка және биімен, қуыршақ театрының спектакльдерімен, мультфильмдермен және басқалармен таныса отырып, өнер дүниесіне енеді.
  
 Эстетикалық тәрбие педагогиканың оқшауланған саласы емес, оның барлық жақтарымен өзара әрекеттес. Ақыл-ой және дене жағынан толық даму, моральдық пәктік және өмір мен өнерге деген белсенді қарым-қатынас адамгершілік жағынан жетілуі көбіне эстетикалық тәрбиеге тәуелді болып келетін кесек тұлғалы, жан-жақты дамыған адамның жеке басын сипаттайды.
   Сәбилік шақтағы көркем әсерлер күшті болады және есте ұзақ уақытқа, кейде бүкіл өмір бойына сақталады. Баланың көркемдік дамуының ойдағыдай болуы үшін педагог оның жасына сай балалар іс-әрекеттері мен көңіл көтерулерінің түрліше формалары мен түрлерін дұрыс пайдалану қажет. Эстетикалық тәрбие заманамен тығыз байланысты, көбіне сонымен анықталады. Болмысты эстетикалық жағынан игеру өмірмен етене болуды, қоршаған дүниені, қоғамды, табиғатты, заттық ортаны жасампаздықпен өзгертуге талпынтады. Эмоция, қиял, сезінуге жанасты шешілмеген проблемалар әлі де көп болғанымен эстетикалық әсерлену түрінде қоршаған дүниеге өзіндік реакцияның материалдық негізі болуы, сөзсіз. Әр баланың қабілеттерінің дамуына әсерін тигізетін өзінің анатомиялық-физиологиялық ерекшеліктері бар. Дегенмен, совет педагогтары өз жұмысында академик И. П. Павловтың нерв жүйесінің икемділігі туралы іліміне сүйене отырып, табиғи қасиеттердің бағытталған қалыптасу мүмкіндігін қолдайды.
 Қазіргі жағдайда  эстетикалық тәрбие беруде мына міндеттер алға қойылып отыр:
1.
Балалардың әсемдікті қабылдауын, эстетикалық сезімін, елес-
қиялын жүйелі дамыту. Өнердің барлық түрлері, табиғат пен тұр-
мыс бұған көмектеседі, тікелей эмоциялық ықыластылық, қуаныш,
толқу, таңдану, қызығу тудырады.
2.
Балалардың тұрмысқа, табиғатқа, қоғамдық қарым-қатынасқа
әлі келгенше  әсемдік  әлементтерін  ендіру қажеттілігі  мен  әдетін
баули отырып, оларды өнер саласындағы іс-әрекетке тарту.
3.Балалардың эстетикалық талғамының негізін және өнер туындылары мен өмір құбылыстарын өздігінен бағалай білу қабілетін қалыптастыру,
4.Балалардың көркем шығармашылық қабілеттерін дамыту. Олардың өнермен байланысты іс-әрекеттері әрқашанда ешқандай зорлықсыз, қуанышты талпыныспен, шығармашылық қиялмен, ынтамен суарылған болуы тиіс. Бала эстетикалық жағынан неғұрлым дамыған болса, оның көркемдік іскерлігі мен дағдылары соғұрлым беріге. Шығармашылық іс-әрекеті соғұрлым кеңірек болады.

Эстетикалық тәрбиенің мазмұны. Эстетикалық тәрбие - өмірге деген көзқарас белсенділігінің тууына әсерін тигізетін қабылдаудың, қиялдаудың, естің қалыптасуына және ынтаның, сезімнің, бейімділік пен қабілеттің дамуына, жалпы жан сұлулығына бағытталған. Бұл қасиеттердің көрініс беруін және олардың дамуын қадағалау білім және дағдыны үйретудің нақты нәтижелерінен қиындау. Бұл дамудың бірізділігін анықтау маңызды. Эстетикалық тәрбие — күрделі процесс. Сондықтан біз кейде «балаларды эмоциялы қабылдауға үйрету», «рахаттана білу», «сүю және ұмтылу», «қабілеттілік көрсету». деген сияқты тұжырымды сөздерді жадымызда ұстаймыз да, оның қалай көрініс беретінін нақтылай отырамыз. Мәселен, баланың «музыкалық және  поэтикалық есту қабілетін көрсету» талабына тап болдық делік, дәл осы жерде мүны қалай тексеруге болатындығы және балалардан не талап етілетіндігі түсіндіріледі: «таза интонациялау, әннің дұрыс салынғандығын, есту арқылы анықтау, дыбыстардың жоғарылығын және төмендігін, олардың күшін және шарықтауын, ән салу, өлең оқудағы қарқын ауысуын айыра білу.
Эстетикалық тәрбиенің әдістері. Эстетикалық тәрбие методикасының негізіне бала мен педагогтың, баладағы көркем құндылықты қабылдауға, өнімді іс-әрекетке дсген шығармашылық қабілеттерді, әлеуметтік, табиғи, затты ортаға деген саналы қарым-қатыстарды дамыту жөніндегі бірлескен іс-әрекетті жатады.
    Бұл жұмыстың табысты болуы көбіне-көп тәрбиеленушінің дара ерекшеліктерінің, қажетсінуі мен мүддесінің, оның жалпы даму деңгейінің қаншалық мөлшерде ескерілетіндігімен анықталады.
      Өмір құбылыстарын эстетикалық қабылдау әрқашан да дара әрі таңдамады. Оның негізіне әсемдікке эмоция білдіру жатады. Бала әрқашанда табиғаттағы, заттың дүниедегі, өнердегі әсемдікке, адамдардың мейірбан сезіміне үн қосады.

       Эстетикалық тәрбие әдістері тіпті алуан түрлі. Олар көп жағдайға: көркем информацияның көлемі мен сапасына, ұйымдастыру формалары мен іс-әрекет түрлеріне, баланың жас мөлшеріне бағынышты. Педагогтың даярлық деңгейі, шеберлігі меп қабілеттігінің атқаратын ролі аз емес. Эстетикалық информацияны бала көптеген каналдар арқылы (әлеуметтік орта, музыкалық әуендер, табиғи құбылыстар, көркем шығармалар) алады. Сондықтан да музыкалық әуендерді, ертегіні, эпостық жырларды, мақал-мәтелдерді, насихат сөздерді тыңдау арқылы қабылдау өте маңызды.  Бұдан әрі педагог балаға дыбыстарды беріле тыңдауға, зер сала қарауға көмектесу үшін оның назарын детальдарды қабылдауға, мақсатты бақылауға, аударады. Мәселен, телевизиялық хабарды көруде ересек адам балаға жеке  кейіпкерлерге,  олардың мінез-құлықтарына, әдеттеріне ерекше назар аударуды ұсынады.
       Балалар эстетикалық информацияны қалай алатындығына қарай (өнер туындысымен музыкалық пьесаны, әнді, ертегіні тыңдай, суреттерді көре отырып тікелей немесе әңгімелеп, түсіндіріп, сұрақтар қойып отырған тәрбие арқылы танысады) эстетикалық тәрбие әдістері мен тәсілдерін көрнекі және ауызша деп бөлуге болады. 
      Эстетикалық тәрбие әдістерінің мәні балалардың жас мөлшеріне де тәуелді. Сәбилерді әсемдік әлеміне тарта отырып, тәрбиелік оның назарын жапырақтардың күзде қандай болатындығына, бөлмеде реттілік, тазалық болудың қандай тамаша екендігіне аударады. Ересек балалардың алдына басқа міндет — ересек адамның жетекшілігімен қоршаған дүниені активті
«жасампаздықпен», бірақ олардың шама-шарқы жететіндей етіп өзгерту міндеті қойылады.
     Педагогикалық   ғылым   мен   практика   балаларды   эстетикалық
сезімдердің, қарым-қатынастардың, ой қорытындылаудың, бағалау-
дың практикалық іс-әрекеттердің қалыптасуына көмектесетін неғұр-
лым тиімді әдістерін анықтайды:

- эстетикалық қабылдауын, бағалауын,   талғамының   бастапқы көріністерін дамытуға бағытталған сендіру әдісі;
- қоршаған ортаны жасампаздандыруға және мінез-құлық мәдениеті дағдыларын қалыптастыруға арналған практикалық іс-әреттерге үйрету, жаттықтыру әдісі;
— творчестволық  және  практикалық іс-әрекеттерге итермелейтін проблемалық ситуациялар әдісі;
- әсемдікке бірге толғанып, эмоциялық-жағымды ықылас тудыруға және қоршаған дүниедегі   сұрықсыздыққа   жек көре қарауға ояту әдісі.
Баланың әсемдікпен тікелей қарым-қатынаста болуы қаншалықты маңызды болғанымен оның өзі жеткіліксіз. Эстетикалық толғанулар әрдайым этикалық көріністермен байланысты. Эстетикалық  және этикалық бірлік   еліміздің болашақ құрылысшысын жеке адам ретінде қалыптастырудың ерекше маңызды белгісі болып табылады. Әсемдіктің өнердегі, қоғамдағы тұрмыстағы, табиғаттағы тікелей әсерімен ғана сендірмеу керек. Бала санасына, оны практикалық іс-әрекеттерге тарта отырып, сөзбен активті әсер ету қажет. Қарастырылған әдістер балалардың әсемдік сезімін оятуға, өзіне тән, аралық, бірақ әсемдік заңы бойынша әрекет ету ынтасын тудырады.   Д.   Б.Кабалевский:   «Әсемдік   жақсы  қасиеттерді   оятады»,—дейді. 

Қазіргі кездегі педагогика ғылымында сабартарда «проблемалық» ізденіс ситуацияларын тудыру, әр балаға әр түрлі және жеке-жеке қатынас жасау жолымен қарау қажеттігін қарастыстыратын көркем білім беру методикасына ерекше  роль беріледі.
Үйретудің тәрбиелік және дамыту сипатын күшейту үшін тәрбие әдістерін (сендіру, үйрету), сондай-ақ дербестікті, белсендікті, шығармашылықты дамытатын оқыту әдістерін қолданған жөн. Бұл — кеңестік дидактикада кең қолданылатын проблемалық-ізденгіштік әдістің мән-мағынасы. Оның проблемалық-ізденгіштік болып аталатын себебі тәрбиеші ойға түйген нәрсенің шешім тәсілдерін табуды балалардың өздеріне ұсынады. Мәселен, балаларға ертегіні тыңдаған соң оның белгілі бір кейіпкерін бейнелеу ұсынылады. Бұл міндетті олардың өздері шешеді. Қолайлы не қолайсыз кейіпкер таңдап алу арқылы тапсырманың орындалуы күрделендіруге немесе оңайлатуға болады. Оны қалай бейнелеуді (балшықтан жапсыру немесе суретін салу), өз ойын қандай тәсілдермен іске асыру дұрыс екендігін ойластыру қажет. Осылайша бала ойлануды, ізденуді, шешім табуды, яғни ізденгіштік іс-әрекеттерін жүргізуді үйренеді.
    Балалардың көркем іс-әрекетінің маңызды шарты олардың өзіндік іс-әрекеті болып табылады, ол үлкендердің іс-әрекеттерімен ара байланыста болады. Тапсырманы баланың өзі жасай алатында тәсілдер жүйесін қамтамасыз ету керек. Қабылдау, елестету, орындауды қалыптастыруға ықпал ету тәсілдерінің екі түрі бар.
    Б і р і н ш і. Педагог балаларды шығарманың мазмұны, сипаты бейнелеу құралдары жөнінде өздігінен ой айтуға, өзінің және өз құр-быларының тапсырманы орындауларын бағалауға,  балалардың өздері өткізетін түрлі теңестіруге, салыстыруларға жетелейді.
    Е к і н ш і. Балалар неғұрлым күрделірек жағдайларда тапсырманы тәрбиешінің көмегінсіз орындайды, мысалы, фортепьяноның сүйемелдеуінсіз ән айтады, алдын ала ескертпей-ақ қимылдар жасайды, өз ойлары бойынша сурет салады. Өзіндік іс-әрекет неғұрлым жеңіл жағдайда да тәрбиеші не істеу керек екенін айтып, бала өзін-өзі бақылай отырып, өз орындауындағы кемшіліктерді өзі түзетуге тапсырма алады.
    Кейбір әдістер қарама-қайшы сипатта болады. Бірақ оларды құрайтын тәсілдер бір-бірін толықтырып тұратындай болады. Міне, олардың кейбіреулері:
- өнер шығармаларын, орындау тәсілдерін көрсету   барысында айтатын тәрбиеші сөзі (түсіндіру, нұсқау) және көрнекілік әдістер;
· саналы қатынасты талдай, салыстыра білуді дамытатын және
эмоциялы толғануларды оятатын тәсілдер;

· дәл атқарылуға тиісті іс-әрекеттерді көрсету және өзіндік іс-
әрекет жолдарын қалыптастыру тәсілдері;

· жаттығуға, дағдыларды жаттықтыруға бағытталған тәсілдер
өзіндік ерекшелікті,  өзіндік орындалуды,  тапқырлықты, құ-
былмалылықты қалайтын шығармашылық тапсырмалар.

    'І'ұтас алғанда мүмкіндігінше әр түрлі әдістер комплексі - ғана баланың толық құнды көркемдік дамуын қамтамасыз ете алады.
І.2. Жыраулар мен шешен-билердің толғау - арнауларындағы эстетикалық идеялары.
Дала жырауларының импровизация, яғни суырыпсалма өнеріне өзгеше жетік болғаны белгілі. Бұл көшпенділердің ойлау жүйесі ерекшелігінің тамаша бір көрінісі. Мұндай жағдай ғұлама ғалым Ш.Уәлиханов айтқандай, арабтың шөлейт даласында ғұмыр кешкен жыраулардың жеке басынан байқауға болады, яғни олардың   суырыпсалмалық, шешендік өнерлі өзіндік пайымдарымен ерекшеленеді. Жырау толғаулары олардың өмір сүрген дәуірінің айнасы іспеттес. Жырауларда үлкен - эмпирикалық тәжірибелер, халықпен қоян-қолтық араласуы нәтижесінде өзіндік байқау жағы мол болғаны білінеді. Бірақ та батыс философтарындай, әсіресе, Гегель мен Кант Секілді абстракциялық тұжырымдардың кездеспейтіндігін айту қажет. Бұлар өздерінің көзбен көргенін және тікелей естігендерін ғана, суырыпсалма ойлауының негізінде, көшпенділерге тән ерекшелігінің төңірегінде өрбітеді.
    XV ғасырдың орта шенінен бастап қазақ елінің ішкі-сыртқы хал–жағдайы, көрші жұртпен ара қатынасы  жаңа арнаға түсе бастады, халық арасынан сауатты, білімдар, ақылгөй адамдар бой көрсетті. Халқымыздың қоғамдық ой-пікірінің басшылары болған Асан қайғы, Қазтуғандар елге ұйытқы, ақылгөй аталған, дуалы ауызды дала философтары болды. Жыраулар мораль, этика, тәлім-тәрбие жайындағы ой түйіндерін, аса мәнді қоғамдық мәселелермен қатар, әлем, болмыс, тіршілік, табиғат жайлы терең мәнді тұжырымдарды ортаға салды, ылғи халқымен кеңесіп отырды. 

     Қазақ ақын–жырауларының көрнекті көш басшылары Асан қайғы мен Ақтамберді. Олардың өлеңдері мен өсиет сөздерінен халық қамын жеген ақылгөй, қамқоршы бола білгені байқалады. Туған жерге, қолпаштап өсірген елге деген ыстық ықылас ел қамы, ар, намыс үшін күрес, әділдікті, туралықты құдірет тұту олардың шығармаларынан өзекті орын алған.

     Кейінгі ұрпақ әулие танып, аты аңызға айналған Шоқан Уәлиханов «көшпенділер философы» атаған Асан қайғы  өз заманының үлкен ойшылы болған. Заманымыздың көрнекі ойшыл ғалымы, әдебиет тарихын терең зерттеп, тексерген академик  Мұхтар Әуезов айтқандай, Асан қайғы «өзінен қалған қысқа сын болжаулары, өсиеті арқылы өзінің жайынан да, заман аңғарымынан да бірталай көрініс - елес, білік – дерек береді».

      Ел қамын көп ойлап, көп толғанған қарт жырау өзінің толғау-жырауларында не жақсы, не жаман, не ғарып деген мәселелер төңірегінде ой толғап, заманы жайлы да философиялық пікірлерін сарапқа салады. Ел қорғаушы азаматтың бойында қандай адамгершілік қасиеттің болуын қалаған Асан қайғы:             Ешкімменен ұрыспа,

Жолдасыңа жау тисе

   Жаныңды алы тұрыспа.

Ердің құны болса да,

      Алдыңа келіп қалған соң,

       Қол қусырып барған соң,

Аса кеш те, қол бер,

Бұрынғыны қуыспа,-

деп көпшіл бол, достықты бағалай біл деген үгіт насихат айтады.

     Бұл пікір халық педагогикасының түйіні мақал – мәтелдерде айтылатын: «Жауға жаныңды берсең де, жолдасыңды берме», «Жақсыда жаттық жоқ», «Алдыңа келсе атаңның құнын кеш» деген қағидалармен қабысып жатыр. Жатса-тұрса халық қамын жеген, халықты берекелі бірлікке, достыққа шақырып, сөз маржанын тізбектеп Халық қамын жеуді, әз әзілдің сөзіне ермеуді, құлқынның құлы болмауды, адамгершіліктің үлкен парызы деп ұққан жырау:                          Адам әзіз айтар деп,

 Көңіліңді салмағыл.

              Нәпсі алдаушы дұшпанның

     Насихатын алмағыл, - 

деп, «Атаның баласы болма, адамның баласы бол», «Көпке қызмет ет, халық қамын ойлар азамат бол»  деген ұлағатты өсиетті насихаттайды. «Ашуды ақылға жеңгіз, көпшіл бол» деген өнегелі өсиеттің бүгінгі күнге дейін ұрпақ үшін мән–мағынасы жойылмаған дидактикалық қасиеті күшті кеңес екені даусыз.        

    Асан қайғы толғауында қазақ жерінің бүлінбеген экологиясы; аса көркем жан семірткен табиғат байлығы, осындай жағдайда өмір сүрген қазақ халқының сол кездегі жан дүниесінің сұлулығы тамаша көрініс тапқан. Мұндай жәйт сол кезде өмір сүрген Қазтуған жыраудың толғауларында да өте әсерлі, көркем тілмен суреттелген. Асан қайғы тайпалы одақтардың шежіре генелогиясын, халықтың әдет-ғұрып, дәстүрлерін дәріптеп, оны жас өркендерге өнеге етіп ұсынады. Ол өмір сүрудің негізгі мәні туралы айта келіп, бұл дүниеде жақсы, жаман адамдардың болатындығын, жақсылардан үлгі алып, жамандардан бойды аулақ салып жүрудің қажеттілігін, жас ұрпақтың үлкендерді сыйлап қастерлеуі, олардың ақылын тыңдап, үнемі ескеріп отыру керектігін, бір-бірімен босқа қырқыспай бейбіт өмір сүру, ізгі ниетті, барынша қарапайым адал болып, шыншыл, иманды болу, яғни жайсаң жанды азамат болып өсу қажеттігін ерекше еске салады. Мұны ол бүкіл халықтың, елдің арманы дейді. Осынау пікірлерде қазіргі кезде, әсіресе, Батыста кең өріс алған гуматистер психологиясының принциптерің алғашқы ірге тасы жатқан сияқты. Жырау толғауларының бірінде, есті адамның ақылын тыңда, естінің артынан қалма, одан үнемі үйренуді ұмытпа дейді.

         Жырау татулық пен ынтымақ белгісі ретінде, төмендегі жыр толғауын арнайды:                «Қарындасыңды жамандап, 

Өзіңе туған табылмас», - 

 осы бір ауыз тіркесте адам баласына өзімен бірге туған - туысқан, жекжат – жұрағатпен сыйласып тұрудың қажеттілігін айта келіп, бұлардан артық саған адам табылмас дейді. Бұл айтылған тағлым – қазіргі заман қазақтарына да қатысты тағлым. Мәселен, кейбір қазақ ағайындар бірге туған қарындастарын тілдеп, сөгіп, керек болса өрескел жағдайларда өлтіріп жататындар кездесіп қалады. Ұлы ғұламаның осыдан 5 ғасыр бұрын айтқан тәлімдерінің «Арғымаққа міндім деп, артқы топтан адаспа, артық үшін айтысып, достарыңмен санаспа» деген сөзінің қазіргі кездегі тәлім – тәрбиемізге берері аз ба?  Жырау сондай – ақ адамның досымен бірге қаскөй, дұшпанының болатындығын еске алады. Бірі өшпенділігі мол, жаулылығы, қаскөйлігі бастан асып жататын адамдар да екіншісі көре алмағаннан жауығатындар. Ұлы ғұлама біздерді бұлардың біріншісінен өте сақ болуды, олардың арам ниеттерін біліп қана қоймай, тиісті жерінде  аяусыз әшкерелеп отыру қажет деген еді. Асқан ғұлама-ғалым кей жағдайда жау адамды  тәрбиелеп, қатарға қосудың қажеттілігін, егер мұндай шара іске аспаса, олардың көзін құртқан теріс болмайды дейді. Сондай-ақ көре алмаушылық пен күндеуден гөрі, жауласқан адамға байыпты қарым-қатынас жасалып, осынау теріс қылықтардың себебін тауып, көздерін шындыққа жеткізу қажет деген еді. 

        Жырау жастарға – балаларым болды деп тоқмейілсімеңдер, артыңда келе жатқандарды адастырма, оларға өнеге көрсететін бол, әр уақытта өзім болдымға салынба, кішіпейіл, кеңпейіл бол, жұртпен босқа таласпа «Ғылымым жұрттан асты деп, кеңессіз сөз бастама», адамға шамаң келсе көмектесіп, ақылына ақыл қос дейді. Жырау осынау ізгі қасиеттер елдің басшыларына аса қажеттілігін айта келіп, олардың аяғынан шалмай,  оларға қиянат жасамай, ізгі іс – әрекетін ылғи да қолдап отыр дейді. «Есті көрсең, кем деме» деп жырау сондай-ақ «Артық үшін айтысып, достарыңмен санаспа» мүмкіндігінше досыңның жан дүниесінің кілтін таба біл деп айтады. Ғұлама толғауларында сол кездің өзінде-ақ қазақ жұртында ғылым жолын қуғандардың болғанын айғақтайтын деректер де кездеседі («Ғылымым жұрттан асты деп, кеңессіз сөз бастама»). Әрине, ұлы далада сонау Әл-Фараби заманынан бұрын да ғылым – ілімнің көзі болғандығын тарихшылар айтып жүр емес пе? Жыраудың бір сөзден тұратын толғауында дерек боларлықтай мағлұматтар жеткілікті. Дала ойшылы өзінің тәлім – тәрбиелік пікірлерінде мынадай бір тамаша пікір қозғайды. Кең байтақ ұлан ғайыр қазақ даласының сәні қазірге дейін ауылда.  Біз ауылды көркейте түсуді бір сәт естен шығармауымыз қажет.

     Елі үшін еңіреген ерлердің бірі – Ақтамберді жырау шығармалары негізінен нақыл, аффоризмдік толғауларға толық келеді. Халқымыздың тіршілік тынысы мен кәсібі, мінез-құлық ерекшелігі, ақынның жастарға айтар өсиеті, өмірге деген көзқарасы оның толғауларынан айқын көрінеді. «Болат қайнауда шынығады, Батыр майданда шынығады»- деп бағалаған жырау:                            Жігіт жанды бұласа!

Ел шетіне жау келсе

Алдыңа, сірә, дау келсе

Батырсынған жігіттің

Күшін сонда сынаса! – 

деп жігіттің жігіттігі өлім мен өмір белдескен қан майданда сыналмақ дегенді меңзейді. Қол бастаған батыр соңынан ерген сарбаздарына:

Жалтыра шапсаң жау қашпас,

Жауды аяған бет таппас

Уа, жігіттер жандарың

Жаудан аяй көрмеңіз…

деп ұрандайды «Халық үшін жан пида» деп қол бастап жүрген батыр елінің бас бостандығы үшін жан аямай жаумен кескілесе күресіп жүргенін сөз етеді. Ақтамберді батыр астына арғымақ мініп, үстіне ақ кіреуне сауыт киіп, қоңыраулы найза қолға алып, ту көтеріп жауға атой салудағы мақсатын:

            Кеуде бір жерді жол қылсам,

            Шолақ біржерді көл қылсам,
            Құрап жанды көп жиын 

            Өз алдына ел қылсам, -

деп тебіренеді. Бұл нағыз елін, жерін сүйген патриот ұлдың арманы. Адамгершілік қасиет отбасындағылардың бірін-бірі қадірлеуінен, әке-шешелеріне ерекше құрмет көрсетуінен көрінбек. Бұл халық педагогикасының ежелгі қалыптасқан дәстүрлі көзқарасы. Осыны ойға қазық, тілге тиек ете отырып, көпті көрген көне жырау:
Меккені іздеп нетесің

     Меккеге қашан жетесің

     Әзір Мекке алдыңда

     Пейіліңмен сыйласаң

    Атаң  менен анаңды! – 

деп ата – анаңа көрсеткен сый – құрметін құдай жолын қуып, Меккеге барумен пара-пар деген ойды қорытады. Жырау осы өнегелі өсиетін келер ұрпақтың санасына сіңіруді мақсат етіп:

Балаларыма өсиет

Қылмаңыздар кениеп.

Бірлігіңнен айырма,

Бірлікте бар қасиет

Татулық болып береке

Қылмасын жұрт келеке, - 

деп ел бірлігін, жанұя татулығын, достық пен ұйымшылдықты дәріптейді. Ұйымшыл, берекелі, бірлікшіл болыңдар, адал еңбек ет, еңбекті, егіншілік, қолөнер кәсібін қастерлеңдер дейді.         

     Ақын – жырауладың ішіндегі биік тұлғаның бірі – Бұқар Қалқаман ұлы, Абылай ханның ақылшысы, қабырғалы билерінің бірі. Бұқар ел қорғаушы батырдың, сөз бастап, дау шешуші бидің үнемі әділдікті жақтауын қалайды.  Елдің біркелкі бірлікшіл болуы ел басшысына байланысты деп:

Ел иесі құт болса

Халқы ала болмайды.

Ер жігітке жарасар,

Қолына алған найзасы.

Би жігітке жарасар,

Халқына тиген пайдасы, - 

деп халық қамын ойлау азаматтық парыз, нағыз ел қамын ойлайтын адал ұл халқына пайдасын тигізуі, әділет үшін күресуі керек дегенді уағыздайды.

Бұқардың көптеген жырлары отбасылық қарым-қатынас, адамгершілік мәселелеріне арналған. Қарт  жырау адам өмірінің ең қызықты кезеңі, ойына алған ісін қайратымен іске асыратын, ақыл, қайрат пен талаптың тасыған шағы жиырма бесті іздесең де таппайсың, жас өміріңді дұрыс пайдалана біл деп ақыл айтып отыр. Оған қарама – қарсы «кәрілік ел қонбайтын шөл, екі жағы ор, түпсіз терең көл, алдың белгісіз қараңғы тұман түн» деп қорытынды шығарады. Жырау өскелең ұрпақты шынайы достыққа, ар - ождан, адамершілік қасиеттерді өмір бойы қастерлеп өтуді айта отырып, өлмейтін, өшпейтін нәрсе жоқ, қоғам, табиғат, тіршілік үнемі қозғалыста, өзгерісте болады деген пәлсапалық топшылау жасап келеді де «өлмегенде не өлмейді?» деп, өзі сұрақ қойып оған:

Жақсылық аты өлмейді, 

Ғалымның хаты өлмейді – 

деп жауап береді. Бұл ойдың астарлы мағынасында артыңа атыңды қалдырамын десең халқыңа пайдалы азамат бол, оқу оқып, ғылым жолын қу, бойыңдағы бар өнеріңді, ақыл – парасатыңды қағазға түсіріп, кейінгі ұрпағыңа қалдырып кет деген өнегелі өсиет жатыр.

     Жырау адам психологиясындағы жағымсыз жақтарды, мінездегі міндерді көрсетуге ерекше шебер. Мәселен, «қайырымсыз итке мал бітсе, - дейді ол, - сауда келмес ішуге, байдан қайыр кеткен соң, мал біткеннен не пайда», - дейді. Бұл жағдайды біздің қазіргі байларымыз, қазақ бизнесмендері, меценаттық жағдайларға бара алмай жүргендер, ерекше есіне сақтағаны абзал. Ғұлама жырау қатал қайырымсыздықты, кейде танып мал - жанды, сараңдықты сынайды. Адамдардың мұндай жаман қасиеттерден аулақ жүріп, олардың кең пейіл елгезек, қайырымды болуын тілейді.

      Асан қайғы заманында да қыр қадірін, ел қадірін білмеген жандар аз болмаған. 300 жылғы жуық орысқа бодан болудың себебінен, кейіннен коммунисттердің кесірінен біз ауылдың қадір – қасиетін ұмыта бастадық. Мәселен қазақ топырағында ХV ғасырда ғұмыр кешкен талай зиялылар болған. Бірақ осынау зиялылардың тәлім – тәрбиелік көзқарастары мен педагогикалық психологиялық ой-пікірлерінің әлі мұрты бұзылмай өз зерттеуін күтіп отырғандығы қынжыларлық іс. Кейбір зерттеушілер айтатындай, ғылым-білім қазақ жеріне тек соңғы кезде келді деген пікірлер шындықпен жанаспайтындығы белгілі.   

        Зерттеушілер Бұхар жыраудың философиялық пікірлеріне баға бергенде, оның толғаулары сол кездегі Шығыс философиясыньң қазақ топырағындағы нақты бір көрінісі екендігін атап көрсетеді.  Жырау өз шығармаларына дүние — хан мен қарашаға, бай мен жарлы-жағытбайға ортақ, ол алма-кезек.   Мұнда мәңгілік байлық та, жарлық та, көптік те, жалғыздық та жоқ, сондықтан әркім шама-шарқынша өмір сүруі қажет, адамсыз бұл дүниенің сәні болмайды, әр адам қоғамда қажетті игіліктерді басқалармен бірлесе өндіруі тиіс деген идеяны өзек етеді. Оның пайымдауынша, адамды адам ететін - оның ортасы, нақты тәлім-тәрбиесі.  Бірақ, Бұқардың айтуынша, бір биеден ала да туады, құла да туады. Оның "Адамзаттың баласы, атадан алтау тумас па? Атадан алтау туғанмен, ішінде оның бірі арыстан болмас па? Арыстанның барында жорғасы болса мінісіп, торқасы болса киісіп, толғамалы қамшы алып, толағайда толғай дәурен сүрмес пе" деп келетін толғауы — осы айтқандарымыздьщ нақты айғағы. Өз толғауларында Бұхар жырау Абылайханды арыстанға теңейді. Жұртты оның соңынан еріп, саясатын қолдауға шақырады, өйткені оны «Ерен тұлға» деп таниды. Бұхар жыpay  бес  саусақтың бірдей еместігі сияқты адамдардың да бір-бірінен   жеке сипат, қасиеттерімен ерекшеленетіндігін, бұлардың ішінде біреулері көреген, білгір, озық ойлы, қара қылды қақ жарған ақылды болса, екіншісі, керісінше, ойсыз, надан болып келуі мүмкін екенін айтады. Оның ойынша, таланты зор, ерен қабілетті адамдар әлеуметтік өмірде елеулі роль атқарады.  Жырау Абылай ханның  басқарушылық  ролін, қазақ қоғамындағы орнын   дәл көрсетуге  тырысады .         
      Заманның аумалы-төкпелі болып келуін Бұқар заңды құбылыс деп санаған. Ол қазақтың үш жүзінің басы қосылып, бір орталыққа бағынған күшті мемлекет болуын аңсаған. Сондықтан Абылай осы арманды жүзеге асырушы деп есептеп, хандық үкіметтің берік болуы жолында бар ақыл-кеңесін аямайды. Абылай ханның қос тірегі - Бөгембай мен Қабанбайды дос тұтып екеуіне айырықша баға беріп, олардың батырлық тұлғаларын сомдап, топтан озып дара шыққан екі тұлға арқылы қазақтан шыққан небір батырларды мақтаныш етеді. 
      Жырау Бөгембайдың ақылы терең, өмірге байьппен көз салатын адам екендігін, ел қамын ойлайтын, халқы үшін жанын қиятын батыр екенін кейінгі ұрпаққа үлгі етеді. Сонымен қатар оның  тек жалаң батыр емес, қолынан неше түрлі іс келетін ақыл-ойы жан-жақты дамыған тұлга ретінде көрсетеді. Қабанбайға арнаған толғауларынан оның ақ көңіл таза жан екенін және досына әділ, бауырмал да кішіпейіл болғанын байқаймыз. Мұсылмандар әулие деп жоғары моральді ақпейіл, көпті көрген көп білетін адамдарды айтады.  Міне, Қабанбайдың мінезі жайдары, терең ойлы, көкірегі ояу жан екендігі осынау теңеу арқылы түйінделген. Қос батырдың мінез-құлқын осылайша сомдаған Бұқар жырау кей кездері олардың кемшіліктерін де беттеріне басып айтып, оларға тоқтау салды. Жырау батырлардың ерен ерліктерін жастарға үлгі ету арқылы оларға туған жерді жаудан қорғауға әзір тұрып, ел ішін жаныңды пида етуден тайынба деген ұлағатты ой тастайды.

     Жырау адамдар арасындағы қарым-қатынас мәселесіне де ерекше  мән берген. Ол "Тілек" атты толғауында жастарға он бір тілек ұсына отырып, соларды орындасаң ғана нағыз азамат болып ержетесің деген уағыз айтады. Аллаға адал болуды, құдай жолын ұстануды ол мұсылмандардың басты моральдық кодексі деп есептейді. Кісінің имандылығы — алдымен оның Аллаға адал болуынан туындайды ("Бірінші тілек тілеңіз, бар аллаға жазбасқа"). Алла — сенің барлық тіршілігіңнің, бүткіл өміріңнің, тыныс-тіршілігіңнің негізгі арнасы. Толғаудың келесі жолында "Екінші тілек тілеңіз, пасық, залым кісінің тіліне еріп азбасқа" деген тілек айтып, жырау қай заманда да залымдар, қаскөйлер аз болмағанын, олардан ылғи да сақтанып жүру қажеттігін еске салады.
Бұқардың үшінші тілегінде қыз-келшшектердің, әйелдердің үсті-басын таза ұстауы, киім кию мәселелері, тіршілік етудің caн алуан қырлары сөз болады. 

Бұқар жырау төртінші тілегінде ол төрде төсек тартып жатпауды ойластырыңыз дейді. Бұл арада қазақтың "әуелгі байлық — денсаулық" деген сөзі еске түседі. 

Бесінші тілекте жырау бес уақыт намазды ұмытпау қажеттігіне тоқталады. Намаз — бес парыздың бірі, мұсылмандықтың белгісі. Біз қазірде де осы парызды естен шығармағанымыз жөн.
Алтыншы тілегінде, ол, ардақтаған аяулың күнінде біреуге тегіннен-тегін олжа болмасын деген ой айтады. 

Жетінші тілекте жырау "желкілдеген ту келіп, жер қайысқан қол келіп, сонан сасып тұрмасқа" деп, ел қорғау мәселелеріне назар аударады. Қазіргі қазақ сарбаздары — Қазақстан армиясының тірегі. Ал әскерге барудан жалтарып, бара қалған күнде одан қашып-пысып жүру — имандылыққа жатпайтын теріс қылық. 

Сегізінші тілегінде жырау өз ұрпақтарын әртүрлі төтенше, кездейсоқ жағдарлардан сақтандыруды кездейді. 
      Бұдан соң жырау "тоғызыншы тілек тілеңіз, төреңіз тақтан таймасқа" дейді. Қай заманда да қазақ ел басшысын, хан, сұлтанын сыйлаған. Сондықтан да, біз қазіргі жағдайда Н.Назарбаевтың "Қазақстан - 2030" бағдарламасын қолдап, оның іске асуына бір кісідей атсалысуымыз қажет. 

Оныншы тілекте тағы да бейбіт өмірдің мән-маңызы сөз болады. Жырау тоқсандағы қарт бабалардың топқа жаяу бармау, «тар құрсағын кеңіткен, тас емшегін жібіткен» аналардың аңырап қалмау жайын ескертеді. Расында, қазіргідей ел тыныш, жұрт аманда еңіреп жүрген аналар аз ба? 
Имандылық тәрбиесінің үлкен бір көрінісі ана алдындағы борышты өтеу. Ананың нәзік үні, жұмсақ та аялы алақаны, жүрек жылуы баланы жұбатып, оны жылылық нұрына бөлейді. Әр ана өз перзентін ақылды не ақымақ, мейірімді не рақымсыз, кесір, я қырсық болғанына қарамастан шексіз сүйеді. Анасын сыйлап, қастерлемейтін адамның имандылықтан жұрдай екені белгілі. Сондықтан жастар анасы үшін небір құрбандыққа баруға даяр болуы керек. Ананы сүйіп, ардақтау жеткіліксіз, оны баръшша құрметтеп, сыйлау - парыз. Қазақта парыз бен қарыз деген ұғым бар. Мұның екеуі де анаға қадір-құрмст көрсетуге қатысты қасиетгі ұғымдар. Бұқар жыраудың ананы аңыратпау дегені де - имандылықтың басты шарттарының бірі.
Оның  он бірінші тілегінде әйел-ананы  қастерлеу имандылық қасиеттің негізі ретінде сөз болады. Жыраудың тәлімдік тағылымдарының кредосы — еліне, халқына деген сүйіспеншілік, атамекенді, туған жерді, Отанды сүю. Ол туған жерге, атамекенге деген патриоттық сезімді қазақ жастарының бойынан үнемі көргісі келеді. Бұқар кең-байтақ қазақ даласының табиғат сұлулығын да тебірене жырлайды. Ол қазақ жерінің тау-тасы, орман, суы, шүйгін шөбі т.б. туралы эстетикалық тұрғыдан өте тартымды, тәлім-тәрбиелік мәні аса зор толғаулар тудырды.        
         Сөйтіп, Асан Қайғыдан басталып, Ақтамберді, Бұқар толғауларымен аяқталатьш "жыраулар педагогикасы” халқымыздың философиялық, педагогикалық  көзқарастарының ең бір шұрайлы үлгісі екендігі  құмән тудырмайды. Біздің топшылауымызша, осы дәуірде өмір сүрген жыраулар мен қазақ ойшылдарының ұрпақтан ұрпаққа ауызша жеткен шығармалары адам тыныс-тіршілігінің моральдық-этикалық, психологиялық ерекшелік-терін тайға таңба басқандай суреттейді. Дала ойшылдарының туынды-ларында басқа жұрттарда қайталанбас ұлттық қасиеттердің баса көрсетілуі — аса мәнді ерекшелік болып табылады. Тағы бір айта кететін жәйт, қазақ жырауларының толғауларында эстетикалық идеялар өз жалғасын тауып, әрі қарай дамып, сабақтасып жатады. Бұлардың қай-қайсысынан да моральдық-этикалық, имандылық сарынындағы проблемалар, сондай-ақ көшпелі халықтың психологиялық ерекшеліктеріне қатысты мәселелерге бой ұру ерекше байқалады. Сол кездегі қазаққа тән рухани мұралардың қоғам дамуының талабынан, оның әлеуметтік экономикалық қатынастарынан, халықтың асыл армандарынан туындап отырғанын да байқау қиын емес.
        Бүкіл қазақ ұрпағының болашағын ойлаған дана жыраулар өмірден көрген жақсылығы мен жамандығы, ащылы-тұщылы тәжірибесі арқылы, ел басшыларының қадір-қасиеттерімен қатар, сол кездегі кейбір адамдардың екіжүзді, арам пиғылды болатынын да тамаша көрсете білді. Олардың елдің тыныш, бейбіт өмір сүруін, "Қой үстінде бозторғай жұмыртқалайтын" заманды аңсағандығын да байқаймыз. Қазақ жырауларының ішінде Асан Қайғы мен Бұқар жыраудың толғаулары мен тебіреністерінде, замана жайында көтерілген алуан түрлі мәселелер өзінің мәнін жоймақ түгілі, қазіргі күнде күннен – күнге зор маңызға ие болуда.
       Ұлы билердің мұраларындағы тәлім-тәрбиелік пікірлер күні бүгінге дейін түбегейлі зерттелмей келеді. Бұларда шешендік өнер, тіл мәдениеті, адам мінезінің жақсы, жаман жақтары, адамша өмір сүрудің нормалары, бір сөзбен айтқанда, имандылық пен адамгершілік мәселелері ерекше орын алады. Олардың осы саладағы ой-пікірлері ел зердесінде мықтап орнығып, танымдық-тәрбиелік мәнге ие болып, мақал-мәтелдерге айналып та кеткен. Билер мәселені дөп басьш, тындаушысын аузына қарататын шешендігімен елдің бүкіл тыныс-тіршілігінде аса маңызды роль атқарған. Мәселен, Төле бидің (1663—1756) тәлім-тәрбиелік пікірлері көп жағдайда философиялық астары терең небір түйінді ойларды тұспалдау арқылы беріледі. Бұл жәйт қазақ психологиясының басты белгісі — сөз бен ой қысқа болса да нұсқа болсын дейтін қағидаға негізделген.
     Төле би екі тексіз қосылса, олардан жақсы ұрпақ өрбімейтінін, яғни баланың жақсы азамат болуы әкесі мен шешесінің тектілігіне байланысты екендігін айтады (Жаугершілік болғанда жағдайлап мінер ат тумас). Мұнда екі жаманнан туған адамның сатқын, опасыз, жасық болуы мүмкін екендігі меңзеледі. Дала шешенінің мына тұжырымында да үлкен мән бар: "Қару жисаң мылтық жи" дегенде, Төле би соғысқа дайындалуды сөз етпейді, бұл - тек мал бағумен айналысқан халыққа ит-құстан, ұры-қарыдан мылтық арқылы сақтанасың деген ескертуі, қазақта "Қару-жарақ ұстау-бес ырыстың бірі" деген сөз бар.

      Билердің тәлім-тәрбиелік пікірлерін белгілі бір жүйеге келтіру - қиын мәселелердің бірі. Бұларда педагогика ғылымының кәдесіне жарарлық асыл ойлар жетіп артылады, алайда олар әлі жүйеленіп, бір ізге түсіріле қойған жоқ. Мәселен, Төле би: "Балаң жақсы болса жан мен тәннің шырағы" дейді. Балажан халқымыздың "Жақсы бала сүйік, жаман бала күйік" дейтін аталы сөзі де бар. Бұл пікірлердің бірін-бірі толықтырып тұрғаны анық. "Өзіңнен туған ұл мен қыз сыйламаса-сол қайғы!" деген тағылым сөзде де терең педагогикалық мән бар. Осыларды белгілі педагогикалық, психологиялық жүйеге түсіріп, мәнін ашып көрсету - келешек зерттеушілердің міндеті екені айқын. Билердің педагогикалық, психологиялық пікірлерін белгілі бір топтамаға жүйелеп келтіру өте қиын мәселенің бірі. Сонда да жалпыламай осы ғылымныц негізгі бір кіріспесіне жарарлықтай асыл ойлар жетіп жатыр. Соның бірі, «жасы кіші демеңдер ақылы асса аға ғой, үй баласы ма деп едім, ел баласы екенсің», деген сөзі ұлы Абайдың, әкенің баласы болма, халықтың баласы бол деген сөздері Төле бидің сөздерімен сабақтасып жатқап жоқ па? «Аулыңның тауы бол. Маңдайындағы бағы бол» дейді ойшыл данышпан. Бұл жерде шапақ шашып келе жатқан таң рауандап қандай әсем көрініс болса, сен де елге қызмет ет, шапағатың елге шашылсын. Сол елдің, халықтың, тайпаның, ауылдың бағы бол деп жас өскінге  үлгі айтып тұрғаны емес пе? Педагогикалық бағытта айтылған мына бір тағылымдық сөзі қандай әсерлі айтылған; «Балаң жақсы болса, жан мен тәннің шырағы». Бұл сөзге кандай түсінік беріп жату керек. Тәлімдік әсері екпінді енді бір ой салатын пікір бұл - өзіңнен туған ұл мен қыз, сыйламаса сол қайғы!!! - дегені. Бұл сөз қазақ ойшылдарының көп айтатын мәселесі. Төле би осы жайында ерекше атап кеткен. Төле бидің тәлім-тәрбиелік сөзін қорытындылай келіп біздің би бабамыз «атадан қалған сара жолың бар» деп бізге нұсқайды. Осыны әр уақытта ескеріп жүр дейді. Сондай-ақ «құлдық ұрсаң дұшпанға арылмайтын сорың бар», дүшпанның, алдында жалпақтама, жантық болма ербеңдеме, керісінше қасқырша қарсы тұр, сен қазақ жылқы мінезді халықсың бұлтаңдама, қазіргіше айтқанда, құлдық психологияға ұрынба дейді. Үш жүз жылға созылған орыс патшасының отарлау саясаты, одан кейін коммунистік идеология кезінде біздің қазақ халқы осындай құлдық психологияға душар болды. Осы психология батпандап кіріп, мысқалдап шығуының өзі қиын болып тұр. 
        Орта жүз биі Қазыбек (1665—1765) жастарға жағымсыз қасиеттерден аулақ болуды қатты ескерткен. Ол "қазақта не жаман" деп сауал қойып, оған "бірлігі кеткен ел жаман" деп өзі жауап береді. Ел бірлігінің негізгі арқауы — қазақтың қамал бұзар тілі, шешендік өнері. Қазіргі кезде ұлттық тіліміздің өз деңгейінен көріне алмауы, кейбір жастарымыздың ана тілінде сөйлемеуі — сол бірліктің аздығының салдары болса керек. Бірлік әрбір отбасынан басталады. Қазақ баласы бәрі бір жағадан бас, бір жеңнен қол шығарып, өз тілінде сөйлеп, халық тағылымына бас исе, бұның кейіннен қоғам өміріндегі бірлік-татулыққа жеткізері хақ. Қазыбек бидің педагогика мәселелеріне қатысты "Бір бала бар — атаға жете туады, бір бала — атадан өте туады, бір бала — кері кете туады" деген тұжырымы бар. Бұл қазақ халқының "бір биеден ала да туа​ды, құла да туады" дейтін ойымен астасып жатыр. Бұл арада халқымыздың "бес саусақ та бірдей емес" деген тағы бір даналық сөзі еске оралады. "Ашу - дұшпан, ақыл - дос, ақылыңа ақыл қос", "Жауға сілтер қаруыңды еш уақытта жақыныңа сілтеме", "Тату болса, ағайын жақын" деген нақылдардың тәлім-тәрбиелік ұлағаты аса мол. Мәселен, бір-бірімен тіл табыса алмай, қырғиқабақ күн кешетіндер, бұрындары да болған, қазір де кездеседі. Би бабамыз "Ақылшы болса, апайың жақын" дейді. Жасөспірімдерді тәрбиелеуде өнегелі апа, әпкелер ролінің қаңдай екені екінің біріне мәлім. "Бауырмал болса інің жақын, инабатты болса келінің жақын, алдыға тартқан адал асын ұсынған қимас қарындасың жақын, еркелейтін немерең жақын, өз ұрпағыңнан шөберең жақын, - деген өсиет айтады Қазыбек би. Қазақта әйел ұғымы "екі жарты бір бүтін", жұбай, қосақ т.б. синоним сөздермен беріледі. Халқымызда "қосағыңмен қоса ағар" деген де аталы сөз бар. Бұл жарыңның өзіне өте жақын жан екенін көрсетеді.
   Кәрілік барша адамзаттың өтетін кезеңі. Одан ешкім құтыла алмайды. Кәрілікті де біз сыйлауымыз керек. Кәрілікті жастық шақ кезінде ойлауымыз керек. Мысалы: автобуста қазақтың кейбір қыз-жігіттері үлкендер тұрып тұрғанда бадырайып отыра береді. Сол кезде олар да кәрі боламыз деп ойламайды. Одан қашып құтылатын жол жоқ қой. Неге үлкендерді сыйлап, орын бермейді екен деген ой туады. Мұнда да үлкен тәлімдік түйіндер жатқан жоқ па? Ғылыми педагогикаға, қазақтың тәлім-тәрбиеге өте жақын тұрған Қазыбек бидің мынандай тұжырымдары бар. «Бір бала бар - атаға жете туады, бір бала бар - атадаан өте туады, бір бала бар - кері кете туады». Дәлме дәл айтылған нәрсе, психологиялық жағынан баланың да жаңағы қазақ халқының «бір биеден ала да туады, кұла да туа​ды» дегендей. Мысалы: алтауының ішінен керемет бір топ жаршы шығады дегендей. Өте дұрыс айтқан. Бұл арада қазекеңнің «бес саусақ бірдей емес» деген сөздің өте қысқа, қысқа да болса нұсқа айтылған тезис түріндегі түйіндер.
   Бұл жерде біз арнайы комментарий беріп жатуды мақұл көрмедік. Ал енді мына түйіндердің де тәлім-тәрбиелік құнының мәтіні зор екеніне тәубе келтіруге бола ма? «Ашу дұшпан. ақыл дос, ақылыңа ақыл қос» деген сөз қасиетті Қазыбек биден шыққан. «Жауға сілтер қаруыңды еш уақытта жақыныңа сілтеме», - дейді. Бұдан артық имансыздық жоқ делінеді. Құран кәрімде де осыны айтқан ғой. Бұл сөз әр адамның санасына сіңердей емес пе? Одан кейін, «Атадан жақсы ұл туса, елінің туы болады», -дейді. Бұрынғы бір сөздерін қайтадан қайталайды. Қайта-қайта құлаққа құйып тұр. «Атадан жаман ұл туса, көршінің жемсауы болады.
     Қасиетті бидің отаншылдық тәрбие жөнінде айтқанының өзі бір кітаптай. Біздің бұл жердегі өте керемет қайран қалатынымыз мына сөздер: «Алтын ұяң - Отан қымбат, құт берекең - атаң қымбат», - дейді. Отан - бүкіл ауыл аймағың. Сенің ата-бабаң да Отан. Құт-берекең дейді мұны Қазыбек би. Одан кейінгі бір Отаның отбасының Отаны - ана. Айырылмайтын анаң қымбат. Мейірімді апаң қымбат. Отбасының отаны.  Үлкен Отан бұл халқың, ауылың, елің деген түсініктер. «Ұят деген ар қымбат». Бұл-инабаттылық, имандылық, этикалық категориялардың үлкені. «Өзің сүйген жарың қымбат», - деп нағыз жарыңның орны бөлек деген ойды әрмен қарай жалғастырып тұр. Ол адамдардың достық жолдастық, жау, дұшпан осыларды білудің, тек аңқылдап жүре бермеудің, бірін-бірі ажыратудың қалыптасып келе жатқан жас өскінге ауадай қажет екендігін ескерте алады. 

       Қазақтың XVIII ғасырдағы тәлім-тәрбиелік ой-пікірлерінің әрмен   қарай   дами түсуіне Кіші жүздің атақты биі Байбекұлы Әйтекенің де (1682-1766) қосқан үлесі аз емес. Ол Төле, Қазыбек тәрізді басқа да қазақ билерімен бірге "Жеті жарғы" атты заң жинағын жасауға, мемлекеттік істерге, сондай-ақ   Ұлы, Орта, Кіші жүз арасындағы еларалық мәселелерді шешуге белсене араласқан. Оның поэтикалық сарындағы тағылымдарына туған жердің табиғаты, қоршаған орта, көшпелі жұрттың өзіндік мінез-құлық көріністері, сот, құқық төңірегіндегі салиқалы мәселелер арқау болған. Әйтеке би табиғат пен адамды теңейді және соның негізінде өз ойларын баяндайды.

    Әйтеке би, Қазыбек би, Төле би шығармаларында ойлауға, көруге байланысты мәселелерді байқауға болады. Әйтеке бидің ойлау ерекшеліктері оның мына бір толғауында жақсы көрсетілген. Мәселен: «Ашу деген - ағын су, алдын ашсаң арқырар, Ақыл деген - дария, алдын тоссаң тоқырар». Осы сөздерде қандай мән бар? Адам ылғи да ашуланып жүрсе, ол көп өмір сүре алмайды. Әрине ашуланбайтын адам болмайды. Бірақ адам ашуға жол бермей кейде шаттанып, ақжарқын көңіл-күйде болуға тырысуы керек. Әйтеке би ашуды ағык суға теңегені өте дұрыс, ашу пайда бо​лады, өтеді де шығады. Ал ақыл деген дария алдын тоссаң тоқырайды, ақыл келіп тұрғанда, ашуды тоқтататын ой тізгініне салып бірқалыпты жай күйге ауысу керектігін қазіргі психологияның айтып жүрген сөздері. Одан кейін тәлім-тәрбиелік ойларының мәнді екені білінеді. Мұнда кісілікке, адамгершілікке, ағайынгершілік пен туысқандыққа байланысты түйіндерде де үлкен мін жатыр. «Кісіге бірге туыспау керек, туысқан соң сөз қуыспау керек. Сөз қуған пәлеге жолығады, жол қуған олжаға жолығады», - дейді. Жол қуған дегенде, қазақта ер азығы мен бөрі азығы жолда демекші, ер азаматқа «тірлік істе, жұмыс қыл, сөз қуғанша» деген педагогикалық маңызы бар пікір айтып тұрған жоқ па? Дала данышпаны өмірдің мән-мағынасы туралы әлемде бар нәрсенің өткіншілігі жайында, сонымен қатар, мораль мен әдеп хақында талай-талай дана сөздер айтқан. Бұл оның философиялық көзқарасының  мәні өте тереңде жатқандығын байқатады. Әйтеке бидің шығармалары қазақ жырауларының шығармаларымен түйісіп жатқандығын байқау қиын емес. Жалпы қазақ билерінің артына қалдырған мұраларына талдау жасау арқылы сол кездегі қазақ мәдениеті мен рухани өмірінің мәселелерін жақсы аңғарамыз. Ал енді Әйтеке бидің қазіргі нарық экономикасына байланысты қазіргі жаңа қазақтарға, әсіресе жас өскіндерге,  тікелей арнап айтқандай сөзі біздерді қайран қалдырады. Ол бірде былай деген: «Бай болсаң халқына пайдаң тисін». Ал енді бай болып өзінің халқына, ауылдағы кем-кетіктерге, жарлы-жақыбайларға байлығы басынан асып жатқанда жәрдемдеспей жүрген қазақ зиялылары орыс елінің меценат деген қозғалысын біздің қазақ байлары онша түсініңкіремей жүргендігін айтуға болады. Мәскеуде қызыл алаңға жақын тұрған қазіргі психоло​гия институты орыстың бір көпес әйелінің қаражатына салынып, оның өтініші бойынша аты сол институтқа берілген. Ал біздің кейбір ғалымдарымыз психология институтын саламыз деп жүргеніне біраз жыл болды. Қазақтың байлары институт ашу үшін қаражат беруге бел шешпейді. Осы жерде Әйтеке бидің сөзін өте орынды пайдаланумызға болады. «Бай болып елге пайдаң тимесе, Елден бөтен үйің күйсін», - деп тіптен қатты айтқан. Ал енді келесі бір пікірінде өзінің замандастары Төле би мен Қазыбек бидің әділ жасаған биліктерін келешек жастарға үлгі тұтады: «Жақсылардың белгісі сол емес пе, қара қылды қақ жарған әділ болса». Әйтеке бидің мұралары Қазақстан Республикасы Ғылым академиясының орталық ғылыми кітапханасының қорында сақтаулы. Біздің ғалымдарымыз осы материалдарды әр түрлі ғылыми көзқарас тұрғысынан зерттесе құба-құп дер едік. Тәлім-тәрбие мәселелеріне байланысты Әйтеке айтқан ақыл-кеңестер баршылық мәселен, аға мен інінің арасындағы қарым-қатынас туралы «Ағасы келсе ардақтап атын байлағандай; Қонағы келсе, құрметтеп жайлағандай, Тындырымды інісі болса, қанат-құйрығы сай болып, көңілі жай болып, ағаның алар тынысы болар». Мұнда не айтып тұр? Мұнда біріншіден, ағаның жақсы болуы ініге байланысты. Қазақта «ағаның үйі ақжайлау» деген сөз бар. «Ағасы бардың жағасы бар», деген сөз  де бар. Әйтеке бидің айтуы бойынша, оның інісі қандай жағдайда болса да ағасын сыйлап, ағасын көргенде атын байласа ағасының үйіне қонақ келсе, оны құрметпен жайласа. Әрбір істе қандай нәрсе айтпасын інісі тындырымды болса, ағасының да, інісінің де көңілі жәйлі болып, жан дүниесі психикасы рахаттанып, өте тамаша сезімдерге бөлінетіндігі белгілі. Сондай жағдайда ағаның айтқанын екі етпей, берілген істі тындырып жүрген інісі болса, ағаның ашылар тынысы. Одан кейін бұл ойын Әйтеке би әрмен қарай жалғастырып: «інінің міндеті - басқару». Нені басқару керек екені белгілі. Ол шаруашылықты басқару. Ағаның реті - бас бағу емес пе? Бұл күтіну, отағасы болғанда жүгірумен інісі айналысып, ал ағасы жалпы кеңес. беріп, ақыл айтып отыру қажет екендігін меңзейді, ұлы би. Билер тағылымдары ауқымының өте кеңдігі, олар қозғаған проблемалардың сан қилылығы, бұлардың көшпенді халықтың мінез-құлық ерекшеліктеріне сәйкестендіріле айтылуы, әсіресе жас ұрпақтың бойында өршіл қасиеттердің қалыптасуына ерекше мән берілуі, қазақ ойшылдарының даналық философиясын терең меңгергендігін айғақтайды. Олар сондай-ақ көшпелілердің ізгі мұраттары мен тілектері, өмірлік құндылықтары, талғам-түсініктері, таным ерекшеліктері жайлы көптеген терең мағыналы тұжырымдар жасаған.
   Біздің талдауымыз ұлы билердің тәлім-тәрбиелік тағылымдарын айтумен ғана шектелмейді, бұл жерде қазақ топырағында жоғарыда айтып кеткеніміздей билер аз болмаған. Бұлардың шығармашылық ерекшеліктері адамды ерекше толғантады. Қазақ билерінің қай-қайсысыда туған жерге, ата-мекеніне, туған халқына адал қызмет қылатын жігерлі жастарды, жас өскіндерді тәрбиелеу, міне осылар билердің ең  негізгі бағыты болған.                                               
  Қазақ билерінің қай-қайсысының да өсиеті, нақылдары туған жерін, атамекенін құлай сүйіп, оған жан-тәнімен берілген жігерлі жас ұрпақ тәрбиелеудегі таптырмайтын рухани құрал. Артына өшпес із қалдырған ақын-жырау, шешен-билердің алған тәрбиелерінің негізгі өзегі ұлттық поэтикалық шығармалар. Ал ұлттық поэтикалық шығармаларды бастауыш сынып оқушыларына эстетикалық тәрбие құралы ретінде пайдалану өмірге орақ ауызды, шешендер мен жан дүниесі сұлу тұлғаларды тарих сахнасына қайта шығаруға өз ықпалын тигізері сөзсіз. Осы жерде саз өнерінің, яғни музыка өнерінің де өскелең жастардың эстетикалық дүниетанымын, соның негізінде мәдениетін қалыптастыруда және адамгершілік тұрғыда тәрбиеленуінде алатын орны ерекше. 
ІІ тарау. Ұлттық поэтикалық шығармаларды қазіргі бастауыш мектептің оқушыларына эстетикалық тәрбие құралы ретінде пайдалану
ІІ.1. Бастауыш сынып оқушыларына қазақ жыраулары мен би-шешендері-нің тәрбие тағылымдарын эстетикалық тәрбиеде пайдаланудың қазіргі жағдайы
      Ана тілінің құдіретін қанша айтсақ та тауысы алмаймыз. Туған тілге деген сүйіспеншілік бала кезден басталмаса қиынға соғады. Жас бүлдіршіндерді өз тілін құрметтеуге үйретіп патриоттық тәрбие, адамгерші-лік тәрбие беру әр ұстаздың міндеті. Ал, бүгінгі таңда мектептің мұғалімінің ең қасиетті міндеті рухани бай, жан – жақты дамыған жеке, дарынды тұлға қалыптастыру. Рухани байлық ең алдымен әр халықтың ұлттық әдет – салты, әдебиеті, мәдениеті, өнері шыққан түп – тамырына жататыны белгілі. Сол ұлттық байлықты бүкіл адамзаттың өз ұрпағын тәрбиелеудегі білім берудегі озық ұстамдармен байланыстыра отырып, әр баланың қабілеті, талантын ашу, өзіне - өзінің сенімін нығайтып, өзіне - өзінің жол ашуына түрткі жасау – міне, бүгінгі білім беру пәнінен білім беріп қана қоймай, әр баланың «мәнін»  ашу, сол мәнді шығармашылық тұлғаға жетелеу. 

      Адамзат баласының өз ұрпағын оқыту, тәрбиелеудегі озық, тиімді ізденістерін, тәжірибелерін жалғастырып, тағы да тың жолдар іздеу, классикалық педагогиканың озық үлгілерін жаңа заман талабына сай дамыта отырып еңбектену жалғаса бермек.

      Оқыту мен тәрбие үрдісін алдын ала жүйелі түрде жоспарлау және оның тәжірибеде жүзеге асатын жобасы. Біз оқушылардың дербес ізденісі жаңа білімді өз белсенділіктерімен алу іс-әрекеттерін ұйымдастыруға ерекше көңіл бөлеміз.

1. Алдын ала тапсырма беру;

2. Мақсатқа жету үшін көмек – бағдар, бағыт ұстау;

3.Жаңа сабақта ең алдымен олардың олардың өз жұмыстарын тыңдау, алдындағы өзіндік мақсаттарын саралау, мұғалім қойған мақсаттардың орындалуына назар аудару. Ұжым болып талдау. Жеткен жетістіктерін талдау.

4. Жаңа білімді меңгеру кезінде оқушылардың осы өзіндік жетістіктері тереңдей түседі.

     Оқу – адамның психикалық дамуының формасы, элементі. Кез – келген оқыту белгілі бір мөлшерде адамды дамытады.

      Қазақстан Республикасы ғылыми техникалық, экономикалық ресурстың және рухани дамуының жаңа деңгейіне бағытталуда Республика өміріндегі бұл өзгерістер, сөз жоқ білім беру сапасына оның ішінде мектепте оқушыларды дара тұлға етіп тәрбиелеу ісіне де әсерін тигізуде. Сондықтан мектепте оқушыларды дара тұлға етіп тәрбиелеу ісіне де әсерін тигізуде. Сондықтан мектеп оқушыларын ғылыми білімінің қоғамдық қажетті деңгеймен қамтамасыз ету, оларды отандық ұлттық және әсемдік мәдениет арналарынан сусындату – басты міндет болып қала береді. Өйткені елдің ертеңі оқу – білімнің тереңдігімен өлшенеді. Толассыз, үздіксіз өзгеріп тұрған әлем адамнан да қабілет пен қажеттіліктерді толассыз дамуды қажет етеді. Осыған байланысты мектептегі оқушыларды дара тұлға етіп тәрбиелеу үшін жүргізілетін жұмыстардың мақсаты мынадай болуы тиіс:

1. Оқушыларды өзгермелі өмірде қорықпай, еркін өмір сүруге бағыттау;

2. Білім мен біліктілігіне сай келетін бағдар таңдап алатындай дәрежеде тәрбиелеу.

3. Аналитикалық ойлау қабілетін дамыту.

     Мұғалім мен оқушы арасындағы қарым – қатынас әке мен бала арасындағы қарым – қатынастай ыстық һәм әсерлі болса, сонда ғана қоғам алға қарай өркендемек. Өйткені, қоғамның дамуы білім мен тәрбиеге тікелей байланысты.

      Менің ұстаздық жолдағы мақсатым – тақырыпты өмірмен байланыстыру, оқушы мен мұғалімнің арасындағы қарым – қатынасты сақтау. Сондай – ақ сапалы білім беру арқылы жеке тұлғаны қалыптастыру. Қазіргі ғылыми педагогикада оқу әрекетін қалыптастыру негізінде оқытудың дамытушы және тәрбиелеуші ықпалының пәрменділігін арттыру көзделуде.

  Оқушы жүйелі білім беру үшін оқу мен тәрбие үрдісі қатар жүруі керек. Екеуінің бірі өз деңгейінде жүргізілмесе, сапалы білім беру ақсайды. Сол себепті «оқу мен тәрбие – егіз» дейміз.

«Тәрбие дегеніміздің өзі ең алдымен, баланың сезімін оятып, әсершілдігін дамыту. Сезімді тәрбиелеу – яғни, баланы қоғамдық мәні бар, адамдарға жақсылық әкелетін қылық – қасиеттерден рахат, қуаныш табуға баулу деген сөз». (С.Назарбаева. «Ұстаздан ұлағат»).
 Оқушыға әсер ететін үш фактор бар, олар:

    Отбасы. Қазіргі таңда ата-ананың сексен пайызы жұмыссыз. Көбісі — базарда. Балаларының оқуын қадағалауына уақыты жоқ немесе нарықтық заманға бейімделген ата-ана баласына тек материалдық көмек керек деп түсінеді. Ал рухани байлығына көп көңіл бөлмейді.
  Орта. Достарымен теледидар көреді, театрлар мен комьютер клубтарына барады.   Алған      әсерін олармен бөліседі. Ал теледидар мен театрларда, компьютер клубтарында бала санасын уландыратын нәрселер көп.
   Мектеп. Бүгінгі мектептің мақсаты, міндеті — әр оқушының жеке тұлғалық қадамына жол ашу, яғни, жоғарыдағы аталып өткен нәрселерді көріп өскен балаларды тәрбиелеу, білім нәрімен сусындату мұғалімдердің иығына түспек. Бұдан шығудың жолы — оқушыға педагогикалық-психологилық білім беру.
     Адам бойындағы бар игі касиет мектеп қабырғасында қаланады Сондықтан еліміздің ертенгі ұлт тізгінін ұстар жастарымыздың тәрбиесіне аса мән беру - біздің негізгі мақсатымыз. Осыған орай мектептегі тәрбие үрдісін ұлттық қағидалармен толықтыру өте қажеттілікті талап етеді. Бүгінгі таңдағы мектептер балаларға жекеленген ғылыми пәндерді терең окытуға тырысса да, адамгершілік құндылықтар арқылы тәрбиелеуге мән бермей келелі. Соның салдарынан жастарымыз жағымсыз қылықтарға бой алдырып, имандылық дегеннің не екенін білмей өсуіне әкеліп соғуда. Ендеше рухани-адами салауаттылық жолын қалыптастыру уақыты жеткен тәрізді.
     Бұл бағытта жалпы білім беретін орта мектептердің оқу-тәрбие үрдісінде басшылыққа алатын түрліше сабақ үлгілері мен қосымша оқу құралдары да жарық көруде. Соның бірі - халықаралық "Бөбек" қорының төрайымы Назарбаева Сара Алпысқызының "Өзін-өзі тану" сабағы.
Бұл пәннің мақсаты - әрбір адам өзінің жеке басындағы құндылықтарды қоғам мен өз елін дамыту игілігіне жұмсау мақсатында ұлттық, жалпы адамзаттық және адамдық құндылықтармен ұштастыра алатың Қазақстан азаматын тәрбиелеу. Сондай-ақ жеке тұлғаның рухани-адамгершілік құндылықтарының даму жөніндегі отандық бағдарламасын жасап, оны балабақшадан бастап жоғары  оқу орындарына дейінгі аралықтағы үздіксіз білім беру үрдісімен үйлестіру болып отыр.
Егер бұрын базалық білім беру ұғымы аясында жас ұрпақтың сауатын ашу мен оларға ғылым негізін игеру әрекеті түсіндіріліп келсе, қазіргі кезде бұл ұғым оқушылардың бойындағы адами кұндылықтарды, қайырымдылықты, сүйіспеншілікті дамытуды, сондай-ақ әділдікке, зорлык-зомбылык жасамауға, бақытты бағалай білуге тәрбиелей отырып оқытуды талап етеді. Сондықтан білім беру жүйесінің негізін оқушылардың рухани-адамгершілік тұрғысынан кемелденуіне назар аудару қажет. Жақсылыққа ұмтылып, жағымды істермен айналысатын адамның айналасындағыларға көрсетер үлгісі мен берер тәлім-тәрбиесі мол болмақ. Ал оның бәрі адаммның бойында жас кезінен бастап каланса тұрақты қалыптаспақ. Сонда ғана дұрыс бағыт алып бағдарын ерте айқындаған баланың бойында бұл құндылықтардың қатары көбейіп,сапасы арта түседі.
     Адамгершілік құндылық тәрбиесінде ұлттық тәрбие маңызды рөл атқарады. Ұлттық тәрбиенің кажеттілігі мен күрделілігін ұғыну аса жауапкершілікті талап етеді. Ол әрбір ұрпақ буындарының өзіндік ерекшеліктерін ескеріп отыруды қажетсінеді. Мәселен, бастауыш мектептің өзінде баланың барлык танымдық және психологиялық мүмкіндіктерін жетілдіріп, білім алудың керек екендігіне оның көзіп жеткізу керек. Бұл кезенде гуманитарлық-эстетикалық бағытағы пәндер оларға жақсы ықпал етеді. Көп бағыттағы әрі салалы ұлттық тәрбиенің бір маңызды ұшы экологиялык, туған жер табиғатын ойлауға келіп тіреледі. Міне бала бойына адамгершілік құндылықтарын осындай пәндерді оқыту барысында қалыптастыру қажет. Ұлттық тәрбиенің өркенді мақсатының бірі - Қазақстандык патриотизм. Бұл жалпы өмірде сана-сезім, идеология, саясат пен тәрбие үрдісімен астарлас құбылыс. Жас жеткіншектерге ұлт каһармандарының бейнесі мен тіршілік қаракеттері әрқашан үлгі. Олардың еліне, жеріне деген сүиіспеншілігін, айтқан тәлім сөздерін баяндау арқылы бала бойына ата-бабалардың адамгершілік құндылықтарының көрінісін сіңіру мұғалімнің шеберлігіне байланысты.

Жоғарыда атап өткен С.Назарбаеваның "Өзін-өзі тану" бағдарламасы бұл мәселенің алдын алуға арналған бірден-бір құрал болып табылады. Аталмыш бағдарлама арқылы Қазақстандағы орта мектептердің тәрбие үрдісі қолға алынып, жүзеге асса нұр үстіне нұр болар еді. Біздің мақсатымыз - қазіргі қоғамға сай білікті де білімді, адамгершілік құндылығымен рухтанған, ұлттық сезімі жоғары адам тәрбиелеу.

      «Қай мемлекеттің де негізгі тірегі – асқақтаған күмбездер де, ғимараттар да, экономикалық жағдай да емес, бідімді де білікті, іскер де белсенді адамдар». Біздің балаларымыз білімі жоғары жұмысшылар мен фермерлер, инженерлер, банкирлер және өнер қайраткерлері, мұғалімдер мен дәрігерлер, зауыттар мен биржалардың иелері болады. Әрине «келешектің иесі - жастар», жастар өзінің ата – анасынан гөрі заманына көбірек ұқсас келеді. Сондықтан қоғам талабына сай, сол қоғамды көркейтетін, дамытатын жастар тәрбиелеу ең маңызды мәселе екені даусыз.

   Қазақ санасының шамшырағы Ахмет Байтұрсынов «Қазақша оқу жайлы» еңбегінде – «....әуелі бізге елді түзетуді бала оқыту ісін тұзетуден бастау керек. Неге десек, болашақ та, билік те, халық та оқумен түзеледі» деген болатын. Бұл ұлағатты ойдың құндылығы бүгінгі таңда барған сайын айқын сезілуде. Қазіргі заман талабына сай ұлттық білім оң нәтижесін беру үшін мына бағыттарды ұстануды жөн көрдім.

    «Білім кілті - кітапта». Оқушыларға білім берудің экономикалық барлық саласында болып жатқан өзгерістерге сай білім беру мазмұны да өзгеріп, жаңару үстінде. Атап кетсек, Қазақстан Республикасы мемлекетінің Білім стандарттары, жаңа буын оқулықтары мен әдістемелік құралдар дүниеге келуде. «Ел боламын десең, бесігінді түзе» деп М.Әуезов айтқандай, мемлекетіміздің тәуелсіздігін сақтап тұруы, қауіпсіздігі бүгінгі оқушылардың санасын қалыптастыру мақсатында қандай дәннің себілуіне байланысты. Ал, дәл бүгінгі күнгі дән дегеніміз – оқулықтар мен оқу әдістемелік кешендер. Оқытып тәрбиелеудегі негізгі мақсат оқушыларды мектептегі оқуға, ұйымшылдыққа, еңбек ете білуге даярлау, олардың бойына адамгершілік қасиеттерді қалыптастыру, ойлау, сөйлеу бір-бірімен тіл табысу қабілеттерін дамыту.

      Бүкіл оқыту барысында оқушының тілін дамытып, сөз байлығын арттыру маңызды жұмыстардың бірі. Егеменді еліміздің ғылым және білім салаларындағы түбегейлі өзгерістер оқу тәрбие үрдісінің даму тенденцияларымен де байланысты жетілдіріліп отырады.

       Ұлы педагог Ы.Алтынсарин «Қазақ хрестоматиясында: ... Қазақ халқы азбаған халық, оның талабы біреу салып берген тар шеңбердің қыспағына сия алмайды; оның ой-пікірі еркін; оның келешегі үшін, оған тек сана – сезім жағынан жалпы білім мен пайдалы өнерді үйрену керек болып тұр», - деп жазды. Бүгінгі күнде халқымыздың таудай талабы, шалқар ойы, биік сезімі білім беру саласын дамытуда ерекше көрініс тапты.

     1997–2000 жылдары жарық көрген жалпы білім беретін мектептердің бастауыш сатысының 1 – 4 сыныптарына арналған жаңа буын оқулықтары заман талабына сай дайындалған саяси, әлеуметтік мәні зор еңбек болып табылады. Мектептің бастауыш сатысындағы негізгі пәндердің бірі – «Әдебиеттік оқу», ал оның білім мазмұны «Ана тілі» оқулықтарында рәсімделеді. Білім мазмұнын кезінде А.Байтұрсынов, М.Дулати, Ж.Аймауытов, М.Жұмабаевтар көксеген «... балқыған жас баланың ойына, қанына, сүйегіне ұлт рухын сіңіріп, ана тілін анық үйретіп шығару» (М.Дулатов) сияқты ой-пікрлер негізінде құру негізделді.

     2-4 сыныптардағы пәнді  оқытудың мақсаты нақтыланды: балалар әдебиетінің озық үлгідегі шығармаларын жүйелі оқыту, әдеби сауатын ашу, оқырмандыққа баулу, рухани дүниесін кеңейту, адамгершілікті – ізгілікті, ұлтжанды – отансүйгіш, шығармашыл дара тұлға тәрбиелеу белгіленді. Пәнді оқытудың негізі мен мақсаты нақтыланды: балалар әдебиетінің озық үлгідегі шығармаларын жүйелі оқыту, әдеби сауатын ашу, оқырмандыққа баулу, рухани дүниесін кеңейту, адамгершілікті-ізгілікті, ұлтжанды-отансүйгіш, шығармашыл дара тұлға тәрбиелеу белгіленді.

       Пәнді оқытудың негізі мен мақсаты жаңа буын оқулықтарының құрылымы мен мазмұнын түбегейлі жаңартудың қажеттігін көрсетті. Ана тілі арқылы оқушы бойына жалпы адамзаттық құндылықтарды сіңіруге басымдылық білдіреді. Бұл оқушының мәдени дағдыларды игеруіне, тәрбиені ізгілендіруге жағдай жасайды.

        Ал енді 3 сыныптың «Ана тілі» оқулығының «Сарқылмас қазына» тарауында да жас жеткіншек рухани азық алатындай өте құнды, тәрбиелік мәні зор шығармалар берілген. Мысалы: «Төле бидің төрелігі» әңгімесіндегі Шу өзенінің Балқашқа жақын жайылымына үйсін мен арғын тайпаларының белді бектері таласады. Екі жақтың да билері бас қасып, кеңесіп, татуласа алмай отырғанда он бес жасар Төле билік айтушыларға көңілі толмай:

· Ақты ақ деп бағалар,

О, игі жақсы, ағалар.

Өзегі талса, ел біткен,

Өзен бойын жағалар

· деп, келісе алмай отырған билерді ымырагершілікке, ауызбірлікке шақырады. «Ата тұрып, ұл сөйлегеннен без, ана тұрып, қыз сөйлегеннен без» деуші еді. Мына бала кім өзі? Дейді төрдегі би. Сонда Төле би:

· О, би аға, он үште отау иесі демес пе,

Кінәлімін бе, келіп қалсам он беске?

Сөз сөйледім, бұйыра көрмеңіз айыпқа,

Алакөз болу ағайын адамға лайық па?

О, игі асқар тауымыз,

Әділ ме осы дауымыз?

Жар астында тұрғанда,

Жасырынып жауымыз?

· дейді. Бұл шешендік сөзінің мәні ағайындарды алакөз болмай, бір-бірін құрметтеуге, сыйлауға және келісімге келуге шақырады. Және де «Бұйыра көрмеңіз айыпқа» деп көпшілік алдында кешірім сұрайды, бұл да болса адамгершіліктің бір тармағы емес пе?

· Өркенің өссін десең,

Кекшіл болма –

Кесапаты тиер еліңе,

Елім өссін десең,

Өршіл болма –

Өскеніңді өшірерсің.

Басыңа іс түскен бақырға

Қастық қылма – 

Қайғысы көшер басыңа.

Жанашыр жоқ жарлыға

Жәрдемші бол асыға,

Қиын – қыстау күндерде

Өзі келер қасыңа.

Бүгін сағы сынды деп,

Жақыныңды басынба! 

· деп келетін «Қазыбек бидің толғауы» әңгімесінде кекшіл болма, өршіл болма, басына іс түскен адамға қастық қылма деп дұрыс жолға тәрбиелейді.Ал, «Бала Әйтекенің билігі» әңгімесінде дұрыс шешім қабылдауға тура төрелік айтуға балаларды тәрбиелейді. 
Міне, оқулықтарда осындай тәрбие берер көптеген поэтикалық шығармалар берілген. Алайда оқулықтардағы оқу материалдары әлде болса да дұрыс жүйеленбеген. 3 сыныптарда оқыту керек шығармалар 5-6 сынып оқулықтарында берілген. 5-6 сынып оқушылары заман талабына сай жасының ерекшелігіне байланысты ертегілер мен батырлар жырына әуесі мен қызуғышылығы төмен болады. Ал эстетикалық тәрбиенің тәрбиенің негізгі бастауы ертегілер мен батырлар жыры. Бұлар  адамгершілік пен ізгіліктің – бастауы. 
  3-4 сынып оқушыларының жаттау қабілеті және есте сақтауы өте мықты болады. Батырлар жырын осы сыныптарда мүмкіндігінше көп жаттату керек. Ал ертегілерді олар өздерінің қызығушылықтары арқылы тез есте сақтап алады.

   Ана тілін оқытудағы жалпы мақсат – оқушыларға ана тіліміздің ғасырлар бойғы сұрыпталып келген көркемдігі мен әсері өрнегін, лексикалық байлығын таныту, қазақ тілінің қуатын құдіретін, шешендігін жас ұрпақ бойына дарыту, ана тілімізді қуатты әдеби тіл қатарынан түсірмей,  мемлекеттік тіл мәртебесіне көтеру. 
ІІ.2. Бастауыш сынып оқушыларына эстетикалық тәрбие беруде тарихи тағылымдарды пайдалануды жетілдіру жолдары.

    Бүгінгі тәуелсіз мемлекетімізге дейінгі қоғамда ұлтымыздың тарихы бұрмаланып, тілі мен рухани дүниесі жоғала бастаған еді. Ғылым мен білім жетістіктері бір жақты түсін-діріліп, өркениеттің занды дамуы жаңа кұдіреттердін үлесіне телінді. Ізгілік пен мейірімділік негіздеріне тікелей тәуелді өрелі өркениеттің қоғам құру мұраттарына жету жолдарында жетіліп күтіп тұрған көптеген басты мәселелердің бірі рухани біліктілік пен рухани білімділік еді.
    Тәуелсіздікті нығайтуда    жас    ұрпақты    осы айтылған ұлттық биік рухта тәрбиелеу, оның бойында бұрынғы кеңестік дәуірде жоғалтқан имандылық қалпын қайта жаңғыртудың маңызы зор. Осы орайда ел президенті Н.Назарбаевтың сөзімен айтқанда "Жаңа құндылықтар жүйесіне тезірек бейімделіп кеткен болашаққа жаңаша көзкарасы бар жас ұрпақты" дер кезінде ең қымбат адами көзқарастар негізінде рухани-адамгершілік, имандылық ізгі қасиеттерге баулу кажет.
Бұл оң өзгерістер педагогтардың алдына жас ұрпақты тәрбиелеудің ұлттық ерекшеліктер мен жалпы адамгершілік құндылықтарды бойына сіңірген, рухани дүниесі бай, жан-жақты мәдениетті тұлғаны қалыптастыру мақсат-тарын қояды. 

    Бүгінгі күні мектептің, ең басты міндеті - рухани бай, жан-жақты дамыған, жеке дарынды тұлға тәрбиелеу. Рухани байлық, ең алдымен, ұлттық әдет-салтымыз бен әдебиетімзден, мәдениет өнерімізден, түптамырымыздан басталады. Ұстаздарға жүкттелер міндет – ұрпақ тәрбиесін білім берудің озық ұстанымдарымен байланыстырып әр оқушының қабілетін, талантын ашу, өзіне-өзінің сенімін нығайтып, түрлі бағытта білім беру.

       Қазақстан  Республикасының  Парламентінің  (27маусым, 2000жылғы) әлем  парламентариясына  жолдаған  “ХХІ  ғасыр  Бейбітшілік -  Адамгершілік  жүз  жылдығы  болуы  тиіс !”  қаулысының  басты  міндеті -  жаңа  ғасыр  тәрбиесінің  негізінде  жалпыадамзаттық  құндылық  арқылы  ұлттық  мәдениетті  меңгере  отырып,  әлемдік  рухани  ынтымақтастық  пен  бейбітшілікті  сақтау,  ал  негізгі  мақсаты - адамның жан дүниесіне кішкентай кезінен адамгершілік, имандылық,  салауаттылық сияқты қасиеттерді санасына ұғындырып, өмір сүрудің әдіс-тәсілдерін рухани болмыс арқылы түсіндіре отырып,салауаттылыққа  тәрбиелеу.  Бұл  жаңа  ғасыр  белесінде  жаңа  өмір  салты  бойынша  өмір  сүру  керек  деген  сөз.  Олай  болса,  оқушыларға  мектепте  берілетін  тәрбие  орнықты  әрі  өзіндік  ерекшелігі анықталған, баланың еркін дамуына жағдай жасалған рухани, әлеуметтік өз сипаты, заңдылығы, нәтижесі бар үздіксіз үрдіс болуы қажет.  Өмір салты, рухани мұра, адамгершілік ұстанымдар адам баласының тіршілік  құндылығымен ұштасып жатса, жинаған білімдері ақыл-ой көмегімен жүзеге  асырылса, руханилыққа  қол жетпек. Ал руханилықтың өлшемі- адамгершілік,  мәні - өмір  сүру, шегі - табиғи  қажеттілік,  яғни  адамдық  қалыпқа  жету.

Мұғалімінің алдындағы сәулелі мұраты өз пәнінен білім беріп қана қоймай, әр баланың "менін" ашу. Сол "менді" шығармашылық тұлғаға жетелеу. Күллі ғажайыптың ішіндегі ең тамашасы - жақсы тәрбиеленген адам. Орыстың ұлы педагогы К.Д.Ушинскийдің: "Тәрбиенің қайнар көзі тек адамның жеке басының өнегесіне негізделген" - деп ой түюі тәрбие мен білімнің егіз екенін дәлелдемей ме?

 Елбасы Н.Ә.Назарбаев "Еліміздің ертеңі бүгінгі жастардың колында, ал жас ұрпақ тағдыры ұстаздың қолында" - деп ұстазға үлкен міндет қойып отыр. Осы жауапкершілікті сезінген ауыл мұғалімі де жаңа заманның ауыр жүгін қайыспай кетеруде. Жұмыла, бірлесе көтерген жүктің жеңіл болатынын мұғалім мен оқушының нәтижесі көрсетеді. Мұғалім білімінің сапасы шәкіртінен көрінері сөзсіз. Білім жоғары деңгейде беріліп, оқу-тәрбие ісі оқушылардың ой сезіміне әсер етуі үшін:
 - біріншіден, тәрбиеші ұстаз саяси сауатты, жан-жакты, білімді болуы шарт;
 - екіншіден, тәлімгер ұстаздың өз бойындағы білімді оқушы жүрегіне ұялата аларлықтай, әдіскерлік шеберлігі болуы қажет;
 - үшіншіден, мұғалім оқу-тәрбие үрдісін жүргізу кезінде окушының психологиялық ой-өрісінің өсу, даму дәрежесін байқай алатындай сезімтал психолог болуы керек;
 - төртіншіден, озат тәжірибелерді, түрлі педагогикалық әдістерді, жаңа технологияны ұжымға енгізу, пайдалану, нәтижені дамыту;
 - бесіншіден, өз білімдерін жетілдіру кезінде оқушылардың білім сапасын көтеру мақсатын қою. Осы мақсатқа жетуде модульдік оқыту, дамыта оқыту, сын тұрғысынан ойлау, т.б. оқытудың технологиялық әдістерін оқып үйрену ауыл мүғалімдеріне білім сапасын көтеруде септігін тигізеді.  

     Ертеңге  қарап  білек  сыбанамыз   -  демекші  бүгінгі   бала  — ертеңгі жаңа әлем. Демек, бұрыннан қалыптасқан бағдарлама мен тәртіп ол үшін ескірген, тозған. Ал, қазір ол барлық тұлғасымен жаңа тұрмысқа, жаңа қатынастарға бейімделуі тиіс. Сондықтан оған жүйелі жәрдем беріп, ынта - ықыласын дұрыс бағыттайтын, қабілет - қасиеттерін дамытатын мектеп қажет. Бүгінгі танда мектеп қабырғасында білім алып тәрбиелетіп жатқан жас ұрпақ алдында "Қазақстан 2030" бағдарламасындағы "Барлық қазақстандықтардың өсіп-өркендеуі, қауіпсіздігі мен әл-ауқатының артуы" - деген ұзақ мерзімдік міндетін іске асыру жауапкершілігі тұр.
     Оқытудың мәңгілік сауалы: "Нені оқыту, қалай оқыту" күрделеліленіп барады.
     Оза оқыту - күрделі құрылымды, біртұтас педагогикалық жүйе. Оның нәтежесінде әр оқушының өзін - өзі өзгертуші субьект дәрежесіне көтерілуі көзделіп, оқыту барысында соған лайық жағдайлар жасалады. Оза оқытудың дәстүрлі оқытудан айырмашылығы көзделген мақсатында, мәнінде, мазмұнында мұғалімнің рөлі мен атқаратын қызметінде, әдіс-тәсілдерінде, оқушының білім алу белсенділігінің түрінде т.б. Сондықтан мектеп мақсаты баланың табиғи күштері мен мүмкіншіліктерінің өзіндік ашылуын қолайлы жағдай жасау болып табылады. Ол үшін оқушы тұлғасының дамуын көздейтін білім беру үрдісін ұйымдастырудың түрлі әдіс - амалдарын анықтап, жүзеге асыру қажет. Әлемдік педагогиканың көбінесе жүгінетіні Л.С.Выготскийдың идея-ларына негізделген. Ал, бастауыш сыныптарда Л.Н.Лысенкованың іс-тәжі-рибесін алатын оқыту идеялары кеңінен таратылган.
Педагогикалық технологиялары мазмұнына қарай жетілдіреді және топтайды.
1.
Педагогикалық қарым-қатынастарды ізгілендіру мен демо-кратияландыру негізіндегі технологиялар. Оған Ш.А.Амонашвили, Е.И.Ильинаның әдістемелері жатады.
2.
Оқушылардың іс-әрекеттерін белсендіру мен тиімділігін
арттыру педагогиканың технологиялары. Оған ойын элементтері, проблемалық оқыту, тірек сызбалары, В. Ф. Шаталов және Е. И. Пассовтың коммуникативті әдістемелері кіреді.
3.
Оқыту   үрдісін    басқару   мен    ұйымдастыру   тиімділігін
арттыратын   педагогикалық   технологиялар.   Оған   бағдарламалап
оқыту, дифференциалдап оқыту, топтық және ұжымдық оқыту,
ақпараттық технологиялар жатады.
4. Оқу материалдарыньщ дидактикалық қүрылымын әдіснама-
лық тұрғыдан жетілдіретін әдістемелер. Дидактикалық бірлектерді
түрлендіру жөніндегі П. М. Эрдниев әдістемесі.
5. Модульдік оқыту технологиясы, оқушыны дамыту құралы
ретінде қарастырған М. М. Жанпейісованың әдістемесі.
Қандай технологиямен жұмыс істеп, қандай оқыту әдісін пайдалану мұғалімнің өз еркінде. Маңыздысы — түпкі нәтиже, яғни жас ұрпақты жан - жақты дамытып, оқыту.
Сабақты үнемі қалыптасқан бір формада өткізу, әсіресе бастауыш сыныптарында оқушы әрекетіне қозғау сала бермейтіні баршамызға аян. Сондықтан оқушылардьщ белсенділігін арттыру, олардың іс - әрекетін басқару арқылы іздестіру, зерттеу, ой санасын туғызумен қатар, сабақты өмірмен үштастыру, оқу материалдарының мазмұнын қоршаған ортаның өзгерісімен, қозғалысымен, шындығымен үнемі байланыстыру - оқыту үрдісінің ең негізгі мақсаты.
Жаңа технология түрлерін қолданып, сабақты түрлендіріп өткізу үшін мүғалім мен оқушының мүмкіндіктері толық ескерілуі қажет. Сабақ барысында оқушылардың өздігінен ізденуін қадағалап, білім дағдысын толықтыруға ерекше назар аударылуы тиіс.
Бүгінгі таңда мектептердің негізгі мақсаты — зерделі, дарынды балалардың шығармашылық жұмыспен айналысуына мүмкіндік туғызу және дамыту. Сондықтан да оқудың жаңа технологиясын зерттеу, оны ісіне қолданып, жогары нәтижеге жету – мұғалімнің міндеті.

        Шешендік сөздер ежелгі ауыз әдебиетінің жалғасы, жаңа ауыз әдебиетінің  бастауы. Шешендердің басым көпшілігі – билер. Бұл бөлімде оқушылардың  жас ерекшелігіне қарай билердің өмірінен қысқаша мағлұмат беріледі,  олардың төрелігін оқи отырып, сөз өнерінің құдіретін танып, көркемдік  ерекшелігін ашуға, астарлы сөздің мағынасын түсіне білуге үйренеді.  Бөлімдегі тақырыптар “сахналау”, “дөңгелек үстел”, “рөлдік ойындар” ”пікірталас” сияқты  дәстүрлі  емес  сабақ  түрінде  ұйымдастырылады. Шешендік  өнерге  үйретуде  төмендегі  негізгі  әдіс-тәсілдер  қолданылады.

 1.Сөзбен  жұмыс.

2.Салыстыру  арқылы  астарлы  сөздің  мағынасын  түсіну.

3.Мәтіндегі  әр  түрлі  жағдаятқа  талдау  жасау.

4.Дәлелдеу,  тұжырым  жасау.

5.Өз  көзқарасын  еркін  жеткізу. 

Мектеп пен ата-ананың міндеті-әр балаға бақыт беру. Бұл адамның өзінің қабілеттерін ашып, еңбекті сүйіп, оның жасампаз болуында, өзін қоршаған дүниенің әсемдігінен ләззат алып, басқалар үшін әсемдік жасауында, басқа адамды сүйіп, сүйікті болуында, балаларды нағыз адам етіп өсіруде. Тек ата-аналармен бірлікте, ортақ күш-жігер жұмсау арқылы ғана мұғалімдер балаларға адамдық үлкен бақыт бере алады. Бастауыш сынып оқушыларын әсемдікке тәрбиелеуді дамыта отырып, тәрбие сағатын өткізуге болады.

Аталар сөзі-тәрбие көзі.
(ата-аналармен бірге өткізілген тәрбие сағаты)

Тәрбие сағатының мақсаты:
а) Оқушыларды "Сөз мәйегі-мақал" дегендей, оқушыларды ата-баба-ларымыздың өсиет сөздері арқылы ізгілікті-адамгершілікке баулуға, ойын нақты дұрыс жеткізуге, тапқыр сөйлеуге, ақылды, салмақты ой айтуға үйрету;
ә) ата-аналармен тығыз байланыс жасау арқылы ортақ тәрбиеге жұмылдыру;
б)мақалдап, мәтелдеп сөйлеу мәнеріне дағдыландыру.
Барысы: Тәрбие сағатына ата-аналар қатыстырылады.
1 жүргізуші: Ассалаумағалейкум!
2 жүргізуші: "Сәлем-сөздің анасы" демекші, армысыздар, ағайын!
1 жүргізуші: "Бір күн таныстыққа, қырық күн сәлем" дегендей, біз осы қай жерде тұрмыз?
2 жүргізуші: "Мектеп-ғылым патшасы" емес пе, біз тәлімді тәрбие мен білім ордасы - қасиетті мектепте тұрмыз.
1 жүргізуші: "Миуалы ағашқа барлығы да қарайды" дегендей, ауданымыз-дағы тұңғыш гимназия екен ғой.
2 жүргізуші: "Оқу-білім бұлағы, Білім-өмір шырағы" деген, бұл  мектеп  талай жас бүлдіршінді білім нәрімен сусындатып,азамат қатарына қосып келеді.
1 жүргізуші: "Жас келсе, іске" демекші бұл мектеп ұстаздарының  дені-жастар. "Ұстазы жақсының ұстамы жақсы" деген ғой.
2 жүргізуші: "Ақылды басшың болса, елдің алды боларсың, ақылсыз басшың болса, елдің азы боларсың" дегендей мектеп басшылығына да ел дән риза, сеніммен қарайды.
1 жүргізуші: Біз осы мақал-мәтелдер сайысында тұрған жоқпыз ба?
2 жүргізуші: Иә, "Аталар сөзі ақылдың көзі" демекші, қара қылды қақ жарған Төле би, Қазыбек би, Әйтеке билердің ұрпағы емеспіз бе?
1 жүргізуші: Сен білесің бе қазақта "Сөздің көркі-мақал" деғен ұғым бар. Олардың қайсысын алсақ та, замана қиындықтарын танытарлық құдірет бар.

2 жүргізуші: Мақал-мәтелдер мен нақыл сөздердің пайда болу тарихын, қай кезде тұңғыш рет кім айтқанын білу қиын. Дегенмен, кейбір мақалдардың шығу тарихы жөнінде аңыздар да жоқ емес.
1 жүргізуші: Ата-бабамыз сөздерінің нәрі мен мәні, ұрпағына айтар өсиетінің мазмұны, "тоқсан ауыз сөздің тобықтай түйіні" осы мақал-мәтелдерде жатыр.
2 жүргізуші: Ендеше, құрметті қауым, сіздерді "Ырыс алды-ынтымақ" атты қойылымды тамашалауға шақырамыз.

(Сынып бөлмесі. Жұмыс столында мұғалім қағаз жазып отыр)
Ата-ана:
 - Сәлеметсіз бе, кіруге рұхсат па екен? 

Мұғалім: 
- Есенсіз   бе?   Төрлетіңіз.   Ата-аналар  үшін   есігіміз ашық. (орындық ұсынады)
Ата-ана:
-"Еңбек түбі-береке, көптің түбі-мереке" демей ме халқымыз. Бала үшін жасап жатқан еңбектеріңіз үшан-теңіз.
Мұғалім: 
-"Жақсы сөз-жарым ырыс" демекші, сізге үлкен рахмет. Бұйымтайыңыз болса, айта отырыңыз.
Ата-ана: 
-"Илегеніміз-бір терінің пұшпағы", түпкі мақсатымыз бір болған соң, сізбен балам жайында сырласқым келіп еді.
Мұғалім: 
-"Ырыс алды-ынтымақ"
Ата-ана мен ұстаз арасындағы байланыс жалғасын тауып жатса, "нұр үстіне нұр" емес пе? Келіңіз, сырласайық.
Ата-ана:
-"Ұстаздық еткен жалықпас, үйретуден балаға" дегендей, баламыздың жақсы азамат болып қалыптасуында сіздердің еңбектеріңіз зор деп білем.
Мұғалім:
-"Оқу инемен құдық қазғандай". Оқушы мен мұғалім бірлесіп ізденген жағдайда жақсы нәтижеге қол жеткізуге болады. "Ұяда не көрсең, ұшқанда соны ілерсің" дегендей, сіздердің бағыттарыңызды, жақсы ниеттеріңізді жалғастырып, одан әрі дамытуға біз дайынбыз.
Ата-ана:
- "Ұстазы жақсының ұстамы жақсы" дегендей, олар сіздерден көп тәлім алады, сіздерден үйренеді, сіздерге арап өсіп келеді.
Мұғалім:
- "Ата көрген оқ жонар, ене көрген тон пішер" дегендей,баланың ашуда бастапқы баспалдақтағы ата-ананың ролі зор.Баланың өзіңізге ұқсаған, әрбір іс-әрекетінен "үлкенге құрмет, кішіге ізет" байқалып тұрады.
Ата-ана: 
-"Ананың көңілі балада, баланың көңілі далада",-дегендей, балам-ның жүріс-тұрысы, білім деңгейі қалай екенін білгім келеді?
Мұғалім: 
-"Оқу-білім бұлағы, білім өмір шырағы" емес пе? Балаңыз үздік оқиды, қабілетті, дарынды, жолдастарының арасында беделді. Өзіндік пікірімен ой бөліскенді қалайды, соған қарағанда үйде жауапты қызметтер атқаратын болу керек.
Ата-ана: 
-"Алтау ала болса, ауыздағы кетеді, төртеу түгел болса, төбедегі кетеді", бұл бірлесе жасаған еңбектің жемісі деп білемін. Баламның шабытын оятып, жүрегіне шоқ салып жіберсеңіздер, адам жанған от айналасына тек жылу ғана береді емес пе?
Мұғалім: 
-"Бірлік болмай, тірлік болмас" деген. Ата-ана мен мұғалімдер қауымы бірігіп, «бір жеңнен қол, бір жағадан бас шығарса», алынбайтын асу бар ма?
Ата-ана:
-"Келісіп пішкен тон келте болмас", біз сіздермен үнемі ақылдасып отырамыз ғой.
Мұғалім: 
-"Ырыс алды-ынтымақ", ортақ тәрбиеде абыройға ие болайық, балаларыңыз үлкен азамат болсын!
1 жүргізуші: -Аталар өсиетімен өсіп-өнген, мақал-мәтелінен сусындаған балалардың бойында халқымыздың кең тараған өнері
де бар шығар.
2 жүргізуші: -Ендеше,  "Өнерлі  өрге  жүзеді" ән-күйлеріңді төгіңдер, балалар! Тамашалайық! (оқушылар кезек-кезек өнерлерін көрсетеді)
1 жүргізуші: Аталар сөзімен өсіп өнген,
2 жүргізуші: Балалар бұлағынан нәр алған.
1 жүргізуші: Даналар өсиетінен тәрбие алған.

2 жүргізуші: ұлылар тәрбиесіне тағзым еткен.
Екеуі бірге: Ұрпағымыз халықтың ғибрат еткен!
1 жүргізуші: "Жаңбырменен жер көгерер, батаменен ел көгерер", үлкен кісіден бата сұрайық. (Бата беріліп, тәрбие сағаты аяқталады)
Осы сияқты тәрбие сағаттары барлық сыныптарда өткізілсе тәрбиенің мұратына жеткені. 
Ана тілі пәнінен өткен аралас сабағының  үлгісі.
Сабақтың тақырыбы: Арыстан мен тышқан
Сабақтың мақсаттары: 
1.Тәрбиелік: Баланы батырлыққа, еңбекқорлыққа, мейірімділікке, бауырмал-дыққа тәрбиелеу. Эстетикалық тәрбие беру.
2.Білімділік: Сұлтанмахмұт Торайғыров туралы мағлұмат беру, «Арыстан мен тышқан» мысал өлеңін оқып түсіндіру. Мәнермен оқу дағдысын жетілдіру.

   3.Дамытушылық: Логикалық ойын, танымдық белсенділігін, қызығушы-лығын арттыру.

Сабақтың түрі: Аралас
Сабақтың әдісі: үсіндіру, сұрақ-жауап, Венн диаграммасы.
Сабақтың көрнекілігі: Оқулық,сурет, арыстан мен тышқанның қуыршақ түрлері.
Сабақтың барысы

І. Ұйымдастыру кезеңі.

- Сәлем бергенде біз бір-бірімізге жылы жүзбен, шын пейілмен хал-жағдай сұрап, жылы сезімімізді білдіреміз.

ІІ. Үй жұмысын тексеру

· Үйге қандай тапсырма берілді?

· Әңгімедегі балалардың есімдері кім?

· Олардың әкесі Жапар неге сонша абыржыды, әбігерленді?
· Балалар анасының тапсырмасын қалай орындады?

· Олар кімге, қандай көмек беруге асықты?

· Оқиға қалай аяқталды?

· Осы әңгімедегі Жеңіс пен Бауыржан қандай балалар?

ІІІ. Жаңа сабақ. Кіріспе.
  Бүгін, біз сендермен С.Торайғыровтың өлең шығармаларымен танысамыз. С.Торайғыров 1893 жылы дүниеге келіп, 1920 жылы дүниеден ерте қайтқан кемеңгер кісі. Соның өзінде балаларға арнап көптеген өлең, жыр кітаптар шығарды. Осы биылғы жылдың ішінде қандай өлеңін оқыдық?

· Оқып жүрген жастарға, Туған еліме, Арыстан мен тышқан. Осылардың ішінде бүгін «Арыстан мен тышқан» мысал өлеңін оқып танысамыз. Өлеңді мәнерлеп оқушыларға оқытамын (2 оқушыға).

 Сұрақ қою арқылы өлеңнің мазмұнын сұрап, әңгімелету. Өлеңді қара сөзбен әңгімелеп айту.

Сөздік жұмысы. Зиян-залал,зақым, азат—еркін, өз еркі өзінде, ерікті.
Рөлдерге бөліп оқыту . Сахналық көрініс.
ІҮ. Сабақты бекіту. Мысал өлеңге байланысты мақал айтқызу. Өздері шығарған өлеңдерін оқыту.
Ү. Сабақты қорыту. Оқушылардың өздеріне мінездеме бергізіп, Венн диаграммасын жасату. Тышқан мен арыстанға әр оқушы бір-бір сөзден мінездеме береді. Бір оқушы тақтаға шығып жазады.
ҮІ. Үйге тапсырма. Үйден С.Торайғыровтың өлеңін жаттап, өзіңше дәптеріңе суретін салып кел.
ҮІІ. Бағалау.

      Шешендікке құрылған әңгімелерді, аңыздарды және өлеңдерді т.б.  бастауыш сыныпта оқыту баланың тілін ұштайды, сөздік қорын байытады,  өмірге көзқарасын оятып, дүниетанымына жол ашады. Бастауыш сынып  оқушысының  жас ерекшелігіне сай таным мүмкіндігін, белсенді сөздік қорын  қалыптастырып, сөйлеудің, оның ішінде шешендік сөйлеудің негізін игеріп,  қарым-қатынас жасауда қолданып, әңгімелесуге, ана тілін құрметтеуге,  адамгершілікке  тәрбиелеуге, шыншылдыққа және шығармашылық қабілетін  дамыту.
Қорытынды
      Ұсынылып отырған дипломдық жұмысымызда адамдардың (оқытушы мен оқушының) бір-бірімен қарым-қатынастағы көңіл күйі, эстетикалық мінез-құлық дағдылары, олардың қалыптасып, кемелдену бағыты көрсетілді.  Дала ғұламаларының: жыраулардың, шешен-билердің адамның адам болып қалыптасуында басты роль атқаратын адамгершілік құндылықтары жөніндегі өсиет-ақылдары мен өлең-жырларының мазмұны баяндалып, мазмұны бойынша түсінік берілді.
      Оқу-тәрбие процесінде балаларды әсемдікке, оның ішінде жан сұлулығына тәрбиелеу мақсаты ешқашан күн тәртібінен түскен емес. Ал, бүгінгі күнгі тәрбиенің - ұстаздық басты мақсаты - өзіндік эстетикалық құндылықтарды бала бойына дарыта отырып, оның жүрек түкпіріндегі рухани қазынасын жарыққа шығару, әрбір баланы жеке тұлға ретінде жетілдіру үшін оның бойындағы бар құндылықтарын дамыту. Осылайша ұлттық мәдениетті бала бойына сіңіру көзделіп отыр.Жас ұрпақтың бойынан ұлттық мәдениеттің нағыз жасампаздығын дамытуды арман етіп отырған адамзаттың асыл қасиеттер жиынтығын алдымен мұғалім өз бойынан тауып алмай, оларды баламен қарым-қатынаста іске асыра алмайды. Өйткені мұғалімнің сабақты ұйымдастырар алдындағы жауапты ісін, бойындағы бар қабілет-мүмкіндігін жарыққа алып шығатын күш - осы біз қарастырып отырған эстетикалық құндылықтар.  Ф.М.Достоевскийдің "Өзіңнен өзіңді ізде, өзіңе өзің бағын, өзіңді өзің тани біл" - дегеніндей әр мұғалім өз халқының тарихи терең тамырына бойлап, халықтық тәрбиенің озық үрдістерін ой елегінен жиі-жиі өткізіп отырса, жауапкершіліктің сыры айқындала бастайды
      Ұлттық поэтикалық шығармаларды оқып, жаттап не болмаса, оны түсініп өспеген бала өз ұлтына қалай қызмет ете алады? Ал эпикалық санасы оянған азаматтар өз халқына аянбай қызмет етіп, елін сүйіп ерлік жасағандар тарих сахынасынан жүздеп, мыңдап кездесіп жатады. Ондай батырлар ғылымда  немесе  кез-келген қызмет саласында әрқашан ерлік жасап, өмірде кездесіп жатады. Біздер жүргізген зерттеуімізде эстетикалық тәрбиенің кейбір проблемалаларын шешуге өз үлесімізді қостық деп есептемейміз. 
Мақал-мәтелдерде адамгершілік, имандылық тәрбиесіне байланысты әдет-ғұрыптар насихатталса, жұмбақтар мен айтыстарда – ақыл-ой тәрбиесі, өлең, жыр-дастандарда - әсемдік тәрбиесінің негізгі принциптері. Сондықтан ұлттық поэтикалық шығармашылығын тәрбиенің сан-алуан мәселелерін қозғайтын тәлімдік материал ретінде пайдалануға болады.

Бүгінгі мектеп оқушылары жоғары мәдениетті, ой-өрісі кең, мамандығын еркін таңдай алатын, білімді болумен қатар, өз халқының, өз ұлтының ғасырлар бойы жалғасып келе жатқан ата-баба мұрасын, салт-дәстүрін, әдет-ғұрпын, тарихы мен әдебиетін, өнерін, адамгершілік пен имандылықты дәріптейтін қарым-қатынас, мінез-құлық қасиеттерді бойында қалыптастыру керек. Бұл қасиеттер халықтық педагогиканы самғатып тұрған алып күштер. Сондықтан да біз халық – тәрбиеші, тәлімгер деп айтамыз. Себебі өскелең ұрпақты тәрбиелеу ата-бабамыздың ежелден келе жатқан арман тілегі.

    Қорыта келе, батыр ағамыз Б.Момышұлы айтқандай “Әрбір үйде отбасы реликвиясының бұрышы болғаны жөн. Бұрындары жасалған ерліктерді сыйламай, қадірлемей тұрып, жаңа ерлікке шақыру бекершілік”.

    Сондықтан жас ұрпақты ата-баба дәстүрі рухында тәрбиелей отырып, оларды адамгершілікке, инабаттылыққа баулыған абзал. Ол үшін әр отбасында қалыптасқан тұрмыс, салт-дәстүрі жүйелі тәртіптің болуы тиіс.     

   Жалпы адамзаттық құндылықтарды болашақ ұрпақтың ақыл парасатына азық ете білу үшін әрбір тәрбиелі ұстаз, халық педагогикасына сан ғасырларда қалыптасқан сан дәстүрлерді, әдет-ғұрыптарды жан-жақты біліп, тәлім-тәрбиеге пайдалана білуге борышты.
      Біз өзіміздің ғылыми-зерттеу жұмысымызда педагогикалық-психологиялық еңбектерге сүйене отырып, эстетикалық тәрбие берудегі халық педагогикасының мәнін, оның қазіргі кездегі орнын айқындадық және тәрбиелік жұмыстағы мәні мен мүмкіндіктерін көрсеттік. 
    Мектепте этнопедагогика материалдарының енді-енді енгізіле бастағанын, оқушылардың оған деген қызығушылығының барлығын, бірақ  бұл сабақтардың немқұрайды өтілетінін байқадық. Әйтсе де, оқулық қандай болса, біліміміз де ұлт болашағы да сондай болатыны белгілі. Осы олқылықтарды жояр деген мақсатта біз жасаған ұсыныстар едәуір көмек көрсетер деген ойдамыз. Ұсыныстар:

- бастауыш сынып оқушылары бойында эстетикалық қасиеттердің халықтық педагогика арқылы қалыптасу процесіне педагогикалық басшылық болуы қажет;
- ғылымға, батырлыққа, ерлікке, адамгершілікке баланы жетелейтін ертегілер мен батырлар жырын оқыту оқулықтарда біздің көзқараста дұрыс жолға қойылмаған. Олардың негізгілері 5-6 сыныптың оқулығында берілген. Поэтикалық материалдар 3-сыныптың оқулығында өте аз мөлшерде оқытылады. Сондықтан поэтикалық материалдарды 3 сыныптарда оқыту керек. Өйткені баланың жаттау қабілеті осы кездерде мықты болатыны бәрімізге белгілі. Осы кезден бастап жаттауға дағдыланса, алдағы уақытта олардың тілі көркем, әрі тартымды болады;
- 3-4 сынып оқулықтарында ұлттық поэтикалық шығармалардан үзінділер көбірек беріліп, жаттайтын материалдармен толықтырылу қажет, бала бойына тәрбие жаттау арқылы сіңеді;
Оқу тәрбие процесінде (үрдісінде) ұлттық поэтикалық шығармаларды мейілінше жан-жақты пайдалану арқылы оқушылардың өз ойын нақты әрі шешен сөзбен жеткізу жетістіктеріне қол жеткізуге болады. Сансыз жылдар бойы қағажау көріп келген ұлт мәдениетін, өнерін, халқымыздың бай салт-дәстүрін бүгінгі заман талабына сай қайта дәуірлетіп, жаңғыртудың, сөйтіп жас ұрпақты саналы азамат етіп тәрбиелеудің қуатты құралына айналдыратын кезең туды.

